
1. ᑎᑎᖅᑲᖅ ᐅᖃᖅᑎᑦᑎᔨᒧᑦ ᒪᓕᒐᓕᐅᕐᕕᒻᒥᑦ   

  

 

ᐅᖃᖅᑎᑦᑎᔨ ᒪᓕᒐᓕᐅᕐᕕᒻᒥᑦ 

ᒪᓕᒐᓕᐅᕐᕕᒃ ᓄᓇᕗᒻᒥ 

ᐃᖃᓗᐃᑦ, ᓄᓇᕗᑦ 

X0A 0H0 

 

ᐅᖃᖅᑎᑦᑎᔩ, 

ᒪᓕᓪᓗᒍ ᐊᒡᒍᖅᓯᒪᓂᖓ (24(1) ᑕᐃᑲᙵᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓ, ᖁᕕᐊᓱᑉᐳᖓ ᐃᓕᑦᓯᓐᓄᑦ ᑐᓂᓯᒋᐊᖓᑦ 

ᑖᒃᑯᓂᖓ 2021-2022, 2022-2023, ᐊᒻᒪᓗ 2023-2024 ᐊᕐᕌᒍᑕᒪᑦ ᐅᓂᒃᑳᓕᐊᖑᔪᓂᑦ ᑖᒃᑯᓇᙵᑦ ᐊᓪᓚᕝᕕᒃ ᐅᖃᐅᓯᕐᓄᑦ 

ᑲᒥᓯᓇ ᓄᓇᕗᒻᒥ. 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᑖᒃᑯᓄᖓ ᐅᓪᓗᖏᓐᓅᖓᔪᖅ ᐄᐳᓗ 1, 2021-ᒥᑦ, ᒫᑦᓯ 31, 2024-ᒧᑦ. 

 

ᓱᓕᒃᑲᓐᓂᖅ, ᑖᓐᓇ ᐅᓂᒃᑳᓕᐊᖑᔪᖅ ᓴᖅᑭᑕᐅᓂᐊᖅᐳᖅ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ 

ᐊᒡᒍᖅᓯᒪᓂᖓᓂ 24(2) ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ. 

 

ᐃᓚᓐᓇᕆᔭᐃᑦ, 

 

ᑳᓖᓐ ᐋᕆᐊᒃ  

ᐅᖃᐅᓯᕐᓄᑦ ᑲᒥᓯᓇ ᓄᓇᕗᒻᒥ 

2. ᐅᖃᐅᓯᑦᓴᑦ ᐅᖃᐅᓯᕐᓄᑦ ᑲᒥᓯᓇᒥᑦ 

 

ᑕᐃᒪᙵᓂ ᓴᖅᑭᑕᐅᔪᒻᒪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓄᓇᕗᒻᒥ 1999-ᒥᑦ, ᑲᒪᒋᔭᕆᐊᓕᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓯᔾᔨᖅᓯᒪᔪᑦ. ᐱᓗᐊᙳᐊᖅᑐᒥᑦ, ᔪᓚᐃ 1, 2009-ᒥᑦ, ᑖᓐᓇ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ 

ᐊᑐᓕᖅᑎᑕᐅᓚᐅᖅᑐᖅ, ᓴᖅᑮᓪᓗᓂ ᓄᑖᓂᑦ ᐱᓕᕆᐊᖑᔭᕆᐊᓕᓐᓂᒃ ᐊᒻᒪᓗ ᑲᒪᒋᔭᐅᔭᕆᐊᓕᓐᓂᒃ ᐊᓪᓚᕝᕕᖓᓄᑦ ᓴᐳᔾᔨᓯᒪᓂᕐᒥᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᓄᓇᕗᒻᒥᐅᓄᑦ. ᐱᔭᑦᓴᕆᒃᑲᓐᓂᖅᑕᖏᑦ ᐱᒻᒪᕆᐅᔪᑦ ᐅᖃᐅᓯᕆᔭᕆᐊᖏᑦ ᐅᐱᓐᓇᕋᓂ 

ᒪᓕᒐᐅᔪᖅ ᓇᓗᓇᐃᔭᐃᔪᖅ ᐊᓪᓚᕝᕕᒻᒪ ᓴᙱᓂᖃᕐᓂᖓᓂ ᖃᐅᔨᓴᓐᓂᕐᒥᑦ ᐅᖃᐅᓯᕐᓄᑦ ᐱᔪᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ.  

ᑖᒃᑯᐊ ᒪᓕᒐᐅᔪᑦ ᐱᔪᓐᓇᖅᑎᑦᑎᔪᑦ ᐊᓪᓚᕝᕕᓐᓂ ᐱᔪᓐᓇᕐᓂᖃᖅᑎᑕᐅᓪᓗᑕ ᑐᓂᔭᐅᔪᓐᓇᕐᓗᑕ ᑐᑭᓯᒋᐊᕈᑎᑦᓴᓂᑦ ᐃᑲᔪᕐᓂᕐᒧᑦ 

ᖃᐅᔨᓴᕐᓂᕆᔭᑦᑎᓐᓂᒃ ᖃᓄᐃᑦᑐᑐᐃᓐᓇᕐᒥᑦ ᐊᒻᒪᓗ ᐃᓱᒫᓗᒋᔭᐅᔪᓕᒫᓂᑦ ᐱᔾᔪᑎᒋᓪᓗᒍ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ 

ᒪᓕᑦᓯᐊᙱᓐᓂᕐᒥᑦ ᓄᓇᕗᒻᒥ. ᐊᒡᒍᖅᓯᒪᓂᖓ 25 (5) ᑕᐃᑲᓂ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ, ᐱᓗᐊᖅᑐᒥᑦ, 

ᖃᐅᔨᒪᒋᐊᖅᑎᑦᓯᔪᖅ ᑖᓐᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓ ᓄᖅᑲᖓᑎᑦᓯᖏᓪᓗᓂ ᑭᓪᓕᖃᖅᑎᑦᓯᖏᓪᓗᓂ ᖃᐅᔨᓴᕈᓐᓇᕐᓂᕐᒧᑦ ᓴᙱᓂᕆᔭᑦᑎᓐᓂ. ᐊᒡᒍᖅᓯᒪᓂᖓ 38 (6) ᑕᐃᑲᓂ 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᕐᒥᑦ ᓇᓗᓇᐃᖅᓯᒋᐊᓪᓚᑦᑐᖅ  ᖃᐅᔨᔭᐅᔭᕆᐊᖃᙱᓐᓂᕐᒥᑦ ᐱᔾᔪᑎᒋᓪᓗᒍ 

ᖃᐅᔨᓴᕐᓂᕆᔭᕗᑦ ᐊᑐᖏᑦᑐᖅ.  

ᐊᓪᓚᕝᕕᕗᑦ ᐊᒥᓱᐊᖅᑎ ᐊᑦᓱᕈᖅᓯᒪᔪᑦ ᑐᓴᖅᑎᑦᓯᓪᓗᑎᒃ ᑖᒃᑯᓂᖓ ᒪᓕᒋᐊᓕᓐᓂᒃ ᒪᓕᒐᕐᓂᒃ ᐱᓕᕆᕝᕕᐅᔪᓄᑦ ᓄᓇᕗᑦ 

ᒐᕙᒪᒃᑯᓐᓂ. ᐅᒡᒍᐊᕐᓇᖅᑑᒐᓗᐊᖅ, ᑕᐃᒪᐃᖏᓐᓇᖅᓯᒪᒻᒪᑦ ᐱᓕᕆᖃᑎᖃᕈᒪᕙᓐᓇᑎ ᐱᓕᕆᕝᕕᐅᔪᑦ ᑐᓂᓯᕙᓐᓇᑎᒃ 

ᑐᑭᓯᒋᐊᕈᑎᑦᓴᓂᑦ ᐱᔭᐅᔭᕆᐊᓕᓐᓂᑦ ᐅᕙᒍᑦ ᖃᐅᔨᓴᖅᑕᖏᓐᓄᑦ ᑕᐃᒫᒃ ᑭᖑᕙᖓᓕᖃᑦᑕᖅᑐᑦ ᐊᑦᓱᕈᕐᓂᕆᔭᕗᑦ ᑲᒪᒋᔭᖃᕐᓂᕐᒥᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒧᑦ. ᑐᓴᖅᑎᓯᒪᔭᕋ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᒧᑦ 

ᐅᖃᐅᓯᕆᒃᑲᓐᓂᖅᓱᒍ ᑲᒪᒋᔭᕆᐊᖃᖅᑕᒃᑲ ᐊᒻᒪᓗ ᓴᙱᓂᕆᔭᒃᑲ ᑐᓂᔭᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᐊᒻᒪᓗ ᑐᑦᑕᕐᕕᖏᓐᓂᒃ ᐃᑲᔪᕐᓂᖃᕐᓂᐊᕐᒪᑕ ᐅᕙᖓ ᖃᐅᔨᓴᖅᑕᖏᓐᓂᒃ. ᐅᖃᐅᓯᕆᔭᒃᑲ ᐃᓚᖏᑦ 

ᑎᑎᕋᖅᓯᒪᔪᓂᑦ ᑕᐃᑲᙵᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᐅᑉ ᑎᑎᖅᑲᖓᓂ: 

“ᐊᒡᒍᖅᓯᒪᓂᖓ 25(5) ᑕᐃᑲᓂ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓂ ᐅᖃᖅᓯᒪᔪᑦ 

(5) ᐊᔾᔨᒌᙱᓐᓂᖅᑕᖃᕈᓂ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᕈᓂ ᑖᑦᓱᒧᖓ ᐊᒡᒍᖅᓯᒪᓂᖓᓄᑦ ᐊᒻᒪᓗ 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓᓂ ᐅᕝᕙᓘᓐᓃᑦ ᒪᓕᒐᓕᐊᖑᓯᒪᔪᓂᑦ ᑕᕝᕘᓇ ᐱᖁᔭᒃᑯᑦ, ᑖᓐᓇ ᐊᒡᒍᖅᓯᒪᓂᖓ ᐊᑐᖔᕋᔭᖅᑐᖅ 

ᐃᓱᒪᒋᓗᒍ ᐊᔾᔨᒌᙱᓐᓂᖓ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖓ. 

ᐊᒡᒍᖅᓯᒪᓂᖓ 38(6) ᑕᐃᑲᙵᑦ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ: 

(6) ᐊᔾᔨᒌᙱᓐᓂᖅᑕᖃᕈᓂ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᕈᓂ ᑖᑦᓱᒧᖓ ᐃᓚᖓᓄᑦ ᐊᒻᒪᓗ 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓᓂ ᐅᕝᕙᓘᓐᓃᑦ ᒪᓕᒐᓕᐊᖑᓯᒪᔪᓂᑦ ᑕᕝᕘᓇ ᐱᖁᔭᒃᑯᑦ, ᑖᓐᓇ ᐃᓚᖓ ᐊᑐᖔᕋᔭᖅᑐᖅ 

ᐃᓱᒪᒋᓗᒍ ᐊᔾᔨᒌᙱᓐᓂᖓ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖓ. 

ᐱᔭᕇᕈᑎᒃᑲ ᒪᑯᐊᖑᔪᑦ:  

▪ ᒪᓕᒐᑦᑎᒍᑦ ᐱᔪᓐᓇᕐᓂᖃᖅᑐᑎᑦ ᓄᐊᑦᓯᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᐃᕝᕕᑦ 

ᑐᑦᓯᕌᕆᓯᒪᔭᖏᓐᓂᒃ. 

▪ ᑕᐃᒪᐃᒋᐊᖃᙱᒻᒪᕆᑦᑐᑎᑦ ᑐᑦᓯᕋᕐᓗᑎᒃ ᑐᑭᓯᒋᐊᕈᑎᑦᓴᓂᑦ ᑕᕝᕘᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ 

ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ.  

▪ ᒐᕙᒪᒃᑯᑦ ᑎᒥᖓ ᐃᓕᓐᓄᑦ ᑐᓂᓯᑉᐸᑕ ᑐᑭᓯᒋᐊᕈᑎᑦᓴᓂᑦ ᐃᕝᕕᑦ ᑐᑦᓯᕌᕆᓯᒪᔭᖏᓐᓂᒃ, ᓯᖁᒥᑦᓯᓂᖃᙱᑦᑐᖅ 

ᖃᐅᔨᔭᐅᔭᕆᐊᖃᙱᑦᑐᓂᑦ ᑕᕝᕘᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ 

ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ.  

 

ᓴᙱᓂᕆᔭᑎᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᒃᑯᑦ 

ᐊᑖᒍᑦ 

ᐊᓪᓚᕝᕖᑦ ᐊᐅᓚᑕᐅᔪᖅ ᒪᕐᕉᓐᓄᑦ ᒪᓕᒐᕐᓄᑦ: ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓄᑦ (OLA) ᐊᒻᒪᓗ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓄᑦ (ILPA). ᒪᕐᕉᒃ ᒪᓕᒐᓕᐊᖑᓯᒪᔫᒃ ᐃᓕᓐᓂ ᐱᔪᓐᓇᕐᓂᖃᖅᑎᑦᑎᔫᒃ 

ᖃᐅᔨᓴᕐᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ ᑎᑎᖅᑲᓂᑦ ᐊᒻᒪᓗ ᐊᓯᖏᓐᓂᒃ ᑐᑭᓯᒋᐊᕈᑎᑦᓴᓂᑦ. 

 

ᒪᓕᒋᐊᖃᓪᓚᕆᑦᑐᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ ᓄᐊᑦᓯᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᒪᑯᐊᖑᔪᑦ: 

 

▪ ᐅᖃᐅᓯᕐᓄᑦ ᑲᒥᓯᓇ ᑕᐃᒪᐃᑐᐃᓐᓇᕆᐊᓕᒃ “ᑐᑦᓯᕋᕐᓗᓂ ᐊᒻᒪᓗ ᑐᓂᔭᐅᓗᓂ ᑐᑭᓯᒋᐊᕈᑎᑦᓴᓂᑦ ᐃᓄᓐᓂᒃ 

ᐊᒻᒪᓗ ᓇᐅᒃᑯᑦ ᐅᖃᐅᓯᕐᓄᑦ ᑲᒥᓯᓇ ᓈᒻᒪᒋᔭᖓᒍᑦ”: ᐊᒡᒍᖅᓯᒪᓂᖓ 31(1). 

▪ ᐅᖃᐅᓯᕐᓄᑦ ᑲᒥᓯᓇ ᑕᐃᒪᐃᑎᑦᓯᑐᐃᓐᓇᕆᐊᓕᒃ ᐅᖃᐅᓯᕆᔭᐅᓯᒪᔪᓂᑦ “ᖃᖓᐅᑎᓪᓗᒍ ᐊᒻᒪᓗ 

ᐅᕙᓂᐅᓚᐅᖅᑐᖅ” ᓇᓗᓇᐃᖅᑕᐅᓗᓂ ᑲᒥᓯᓇᒧᑦ: ᐊᒡᒍᖅᓯᒪᓂᖓ 31(2)(c). 

▪ ᐅᖃᐅᓯᕐᓄᑦ ᑲᒥᓯᓇ ᑕᐃᒪᐃᑎᑦᓯᑐᐃᓐᓇᕆᐊᓕᒃ ᐃᓄᒻᒥᒃ ᓴᖅᑮᖁᔨᓗᓂ “ᑎᑎᖅᑲᓂᑦ ᐊᒻᒪᓗ ᓱᓇᒃᑯᑖᓂᑦ” 

ᐃᓅᑉ ᐱᓯᒪᔭᖏᓐᓂᒃ ᑲᒥᓯᓇᐅᑉ ᑐᕌᖓᓂᕋᖅᑕᖏᓐᓂᒃ “ᖃᖓᐅᑎᓪᓗᒍ ᐊᒻᒪᓗ ᐅᕙᓂᐅᓚᐅᖅᑐᖅ” 

ᓇᓗᓇᐃᖅᑕᐅᓗᓂ ᑲᒥᓯᓇᒧᑦ: ᐊᒡᒍᖅᓯᒪᓂᖓ 31(2)(d). 

 

ᐊᑖᒍᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᒃᑯᑦ, 

ᐱᔪᓐᓇᐅᑎᖃᖅᑐᑎᑦ ᖃᓄᐃᑦᑐᑐᐃᓐᓇᕐᓄᑦ ᑐᑭᓯᒋᐊᕈᑎᑦᓴᓂᑦ ᐃᓕᓐᓄᑦ ᑐᕌᖓᓱᒋᔭᑎᑦ, ᐃᓚᖏᓐᓂᒃ ᐊᒻᒪᓗ 

ᑭᓪᓕᖃᖅᑐᓂᑦ ᐊᑐᖏᓪᓗᑎᒃ. ᑕᐃᒪᐃᑎᑦᓯᑐᐃᓐᓇᕆᐊᖃᖅᑐᑎᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᖅ ᐃᓕᓐᓄᑦ ᑐᓂᓯᓗᑎᒃ. 

ᒪᓕᒐᑦᑎᒍᑦ ᓄᖅᑲᖓᕈᑎᑕᖃᖅᑐᖅ ᖃᓄᐃᓕᐅᕈᓐᓇᕐᒪᖔᖅᐱᑦ ᑐᑭᓯᒋᐊᕈᑎᑦᓴᓂᑦ, ᑭᓯᐊᓂ ᐃᕝᕕᑦ 

ᐃᓱᒪᓕᐅᕆᒍᓐᓇᖅᑐᑎᑦ, ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᖏᑦᑐᖅ. 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ, 

ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᖅ ᐃᓕᓐᓄᑦ ᑐᓂᓯᑉᐸᑕ ᑐᑭᓯᒋᐊᕈᑎᑦᓴᓂᑦ ᐃᕝᕕᑦ ᓴᖅᑭᖁᓯᒪᔭᖏᓐᓂᒃ, ᓯᖁᒥᑦᓯᓂᖃᙱᑦᑐᖅ 

ᖃᐅᔨᔭᐅᔭᕆᐊᖃᙱᑦᑐᓂᑦ ᑕᕝᕘᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ 

ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ. ᑭᓇᑐᐃᓐᓇᖅ ᐅᓐᓂᕐᓗᓐᓂᐊᕐᓂᕈᓂ ᖃᐅᔨᔭᐅᔭᕆᐊᖃᙱᑦᑐᓂᑦ ᓯᖁᒥᑦᓯᓂᕐᒥᑦ 

ᐊᑖᒍᑦ ᐊᒡᒍᖅᓯᒪᔪᒥᑦ 49.1(1) ᑕᐃᑲᙵᑦ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ 

ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᕐᒥᑦ ᐅᐱᓐᓇᕋᓂ ᒐᕙᒪᒃᑯᑦ ᑎᒥᖓ ᓴᖅᑮᓯᒪᒻᒪᑦ ᐃᒻᒥᒃᑰᖓᔪᓂᑦ ᑐᑭᓯᒋᐊᕈᑎᑦᓴᓂᑦ 

ᐅᖃᐅᓯᕐᓄᑦ ᑲᒥᓯᓇᒧᑦ, ᐅᖃᕋᔭᖅᑐᖓ ᖃᐅᔨᔭᐅᔭᕆᐊᖃᙱᑦᑐᓂᑦ ᓯᖁᒥᑦᓯᔪᖃᙱᑦᑐᖅ, ᐱᔾᔪᑎᑦᓴᖏᑦ ᓇᓗᓇᐃᖅᓯᒪᔪᑦ 

ᐅᕙᓂ ᑎᑎᖅᑲᕐᒥᑦ.” 

 

ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᐅᑉ ᖃᐅᔨᓴᕐᓂᕆᔭᖓ ᓇᓗᓇᐃᔭᐃᓲᖅ ᐱᔭᑦᓴᕆᔭᕐᓂᒃ ᐊᒻᒪᓗ ᐊᓪᓚᕝᕕᐅᑉ 

ᐱᔪᓐᓇᕐᓂᖓ ᑐᑦᓯᕋᕈᓐᓇᕐᓂᕐᒥᑦ ᐊᒻᒪᓗ ᑐᓂᔭᐅᒍᓐᓇᕐᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᖃᐅᔨᓴᕐᓂᕆᔭᑦᑎᓐᓂᒃ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᐅᔪᓂᑦ.  

 

ᐅᒡᒍᐊᕐᓇᖅᑑᒐᓗᐊᖅ, ᒪᓕᒐᕐᓄᑦ ᓵᖓᔭᕆᐊᖃᓕᓚᐅᕋᒪ ᑕᐃᒪᐃᑎᑦᓯᓂᕐᒥᑦ ᒐᕙᒪᓕᕆᔨᓂᑦ ᓴᖅᑮᓂᕐᒥᑦ ᑐᑭᓯᒋᐊᕈᑎᑦᓴᓂᑦ 

ᐃᑲᔪᓐᓂᕐᒧᑦ ᖃᐅᔨᓴᕐᓂᐅᔪᒥᑦ ᑭᓯᐊᓂ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇ ᑖᑦᓱᒥᖓ ᓇᓗᓇᐃᔭᐃᒋᐊᖃᓚᐅᕐᒥᔪᖅ.  

ᐊᓪᓚᕝᕕᑕ ᐊᔪᙱᓐᓂᖓ ᖃᐅᔨᓴᑦᓯᐊᕈᓐᓇᕐᓂᕐᒥᑦ ᐊᒻᒪᓗ ᑲᒪᒋᔭᖃᕐᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᑦᑐᓂᑦ 

ᐱᓕᕆᖃᑦᓯᐊᕆᐊᖃᓲᖑᔪᒍᑦ ᓯᕗᓪᓕᖅᐹᒥᑦ ᐱᓕᕆᔨᐅᔪᓂᑦ ᐃᖅᑲᓇᐃᔭᖅᑎᓂᑦ, ᐊᑯᓐᓂᖅᓱᖅᑐᓂᑦ ᐊᐅᓚᑦᓯᔨᓂᑦ ᐊᒻᒪᓗ 

ᖁᑦᓯᓂᖅᓴᒦᑦᑐᓂᑦ ᐊᐅᓚᑦᓯᔨᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ. ᐃᓱᒪᒋᖃᓯᐅᑎᓗᒍ ᖄᒃᑲᓐᓂᐊᒍᑦ ᑲᒪᒋᔭᖃᕐᓂᕐᒥᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐃᓱᒫᓗᒋᔭᐅᔪᓂᑦ ᑐᕌᖓᑐᐃᓐᓇᖏᑦᑐᑦ ᐱᔨᑦᓯᕋᕈᑎᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑭᓯᐊᓂ 

ᐱᔨᑦᓯᕋᕈᑎᓄᓪᓗ ᐃᓄᓕᒫᓄᑦ ᐱᓕᕆᕝᕕᓐᓂᑦ ᓄᓇᕗᑦ ᒐᕙᒪᒃᑯᓐᓂ, ᓄᓇᓕᐅᔪᓂᑦ, ᓇᒻᒥᓂᕆᔭᐅᔪᓂᑦ ᐊᒻᒪᓗ ᒐᕙᒪᑐᖃᒃᑯᓐᓂ. 

ᓴᐳᔾᔨᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᓄᓇᕗᒻᒥᐅᓄᑦ ᐱᔭᑦᓴᕆᔭᕗᑦ ᐊᒻᒪᓗ ᑲᑐᔾᔨᖃᑎᖃᑦᓯᐊᕆᐊᖃᖅᑐᒍᑦ ᐃᓄᓕᒫᓂᑦ 

ᐊᒻᒪᓗ ᑲᑐᔾᔨᖃᑎᒌᖑᔪᓂᑦ ᐊᒥᓱᓂᑦ ᖁᑦᓯᓐᓂᖏᓐᓂᒃ.  

 

ᐃᓗᐃᑦᑑᓪᓗᓂ ᑖᓐᓇ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᐅᑉ ᑎᑎᖅᑲᖓ ᐊᑐᐃᓐᓇᐅᔪᖅ ᖃᐅᔨᒋᐊᕐᓗᓯᒃ 

ᐊᓪᓚᕝᕕᑦᑎᓐᓄᑦ.  

Quana – ᖁᔭᓐᓇᒦᒃ − Nakurmiik – Thank you – Merci  

 

 

ᑳᓖᓐ ᐋᕆᐊᒃ  

3. ᐃᖅᑲᓇᐃᔭᖅᑏᑦ ᐋᖅᑭᑦᓱᖅᓯᒪᓂᖏᑦ 

  

 

 

 

  

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
ᐅᖃᐅᓯᕐᓄᑦ ᑲᒥᓯᓇ ᓄᓇᕗᒻᒥ 

 

ᐊᖓᔪᖅᑲᐅᑎᓄᑦ ᐃᑲᔪᖅᑎ 

ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ 

ᐱᓕᕆᔨ  

ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ 

ᐱᓕᕆᔨ  

ᑐᑭᒧᐊᖅᑎᑦᓯᔨ ᐅᐸᓗᖓᐃᔭᑦᓯᐊᖅᓯᒪᓂᒃᑯᑦ ᐸᕐᓇᐃᓂᕐᒧᑦ 

ᐊᒻᒪᓗ ᐊᑐᐊᒐᓕᐅᕐᓂᕐᒧᑦ 

 

ᐊᖓᔪᖅᑲᐅᑎᓄᑦ ᐃᑲᔪᖅᑎ 

 

ᐊᖓᔪᖅᑲᐅᑎᓄᑦ ᐃᑲᔪᖅᑎ 

 

 

ᐊᐅᓚᑦᓯᔨ, ᑐᓴᐅᒪᑎᑦᓯᔾᔪᑎᓄᑦ 
ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ 

ᐱᖁᔭᖓᓄᑦ ᑐᓴᐅᒪᑎᑦᓯᓂᕐᒧᑦ ᐱᓕᕆᔨ 

4. ᐱᓇᓱᐊᒐᕆᔭᑦ, ᑕᐅᑐᒐᕆᔭᐅᔪᖅ ᐊᒻᒪᓗ ᐱᔭᑦᓴᕆᔭᐅᔪᑦ ᐅᖃᐅᓯᕐᓄᑦ ᑲᒥᓯᓇᒧᑦ  

 

ᐅᖃᐅᓯᕐᓄᑦ ᑲᒥᓯᓇ ᐃᓛᒃᑰᖓᓪᓗᓂ ᐱᓕᕆᔨᐅᕗᖅ ᑕᐃᑲᓂ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ ᑎᒃᑯᐊᖅᑕᐅᓲᖅ ᐊᕐᕌᒍᓄᑦ ᑕᓪᓕᒪᓄᑦ 

ᑲᒥᓯᓇᒧᑦ ᓄᓇᕗᒻᒧᑦ ᑕᐃᒪᐃᖁᔭᐅᓪᓗᓂ ᒪᓕᒐᓕᐅᕐᕕᒻᒥ. ᐱᔭᑦᓴᕆᔭᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐋᖅᑭᑦᓯᒪᔪᑦ ᐊᑖᒍᑦ 

ᐊᒡᒍᖅᓯᒪᓂᖓ 22 ᑕᐃᑲᙵᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ (OLA) ᐊᒻᒪᓗ ᐊᒡᒍᖅᓯᒪᓂᖓ 28 ᑕᐃᑲᙵᑦ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ (ILPA). 

 

ᐱᓇᓱᐊᒐᕆᔭᑦ  

 

 

 

 

 

 

 

 

ᑲᒪᒋᔭᐅᔭᕆᐊᓖᑦ 

ᐅᖃᐅᓯᕐᓄᑦ ᑲᒥᓯᓇ ᑎᓴᒪᓪᓗᐊᑕᕐᓂᒃ ᐱᔭᑦᓴᖃᖅᑐᖅ: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐱᓇᓱᐊᒐᕆᔭᖓ ᐅᖃᐅᓯᕐᓄᑦ ᑲᒥᓯᓇᐅᑉ ᓴᖅᑭᔮᖅᑎᑦᓯᓗᓂ ᐊᒻᒪᓗ ᓴᐳᔾᔨᓗᓂᐅᒃ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ 

ᓄᓇᕗᒻᒥᐅᓄᑦ ᓇᓗᓇᐃᖅᓯᒪᑦᓯᐊᖅᑐᖅ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᓕᐊᖑᓯᒪᔪᓂᑦ. ᐱᔭᑦᓴᕆᔭᖓ ᐊᓪᓚᕝᕕᐅᑉ 

ᑲᒪᒋᔭᖃᑦᓯᐊᕐᓗᓂ ᐱᖓᓱᓂᑦ ᐅᖃᐅᓯᓕᕆᓂᕐᒧᑦ ᐃᓄᒋᐊᕐᓂᐅᔪᓂᑦ: ᐃᓄᒃᑎᑐᑦ ᐅᖃᓪᓚᓲᑦ ᐃᓄᒋᐊᕐᓂᐅᔪᑦ, ᐅᐃᕖᑎᑐᑦ 

ᐅᖃᓪᓚᓲᑦ ᐃᓄᒋᐊᕐᓂᐅᔪᑦ ᐊᒻᒪᓗ ᖃᓪᓗᓈᑎᑐᑦ ᐅᖃᓪᓚᓲᑦ ᐃᓄᒋᐊᕐᓂᐅᔪᑦ. 

 

 

ᖃᐅᔨᓴᖅᑎᕐᔪᐊᖅ 

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖅ 

ᓯᖁᒥᑦᓯᓂᐅᑐᐃᓐᓇᕆᐊᓕᓐᓂᒃ ᑕᐃᑲᓂ ᐅᖃᐅᓯᕐᓄᑦ 

ᒪᓕᒐᕐᓂᒃ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, 

ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ. 

ᐊᓪᓚᕝᕕᐅᔪᖅ ᖃᐅᔨᓴᕈᓐᓇᖅᑐᖅ, ᓇᓂᓯᓗᓂ ᐊᒻᒪᓗ 

ᐅᓂᒃᑳᓕᐅᕐᓗᓂ, ᐋᔩᑎᑦᓯᔨᐅᓗᑎᒃ ᐋᖅᑭᑦᓯᓂᕐᒥᑦ ᐊᒻᒪᓗ 

ᐃᒪᐃᓕᐅᖔᖁᔨᔪᓐᓇᖅᑐᑦ ᐋᖅᑭᒋᐊᖅᓯᓂᕐᒥᑦ 

ᑲᒪᒋᔭᖃᕐᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ 

ᓯᖁᒥᑦᓯᔪᓂᑦ. 

 

ᖃᐅᔨᓴᖅᑎᕐᔪᐊᖅ 

ᐅᖃᐅᓯᕐᓄᑦ ᑲᒥᓯᓇ ᐅᖃᖃᑎᖃᓲᖅ 

ᐊᑐᓪᓚᕆᒋᐊᖃᖅᑐᓂᑦ ᑎᒥᐅᔪᓂᑦ ᐃᓱᒪᓕᐅᕆᓂᕐᒧᑦ, 

ᐱᓕᕆᔾᔪᓯᕐᓄᑦ ᐅᕝᕙᓘᓐᓃᑦ ᐊᑐᐊᒐᕐᓄᑦ 

ᐃᑉᐱᒍᓱᑦᓯᐊᕐᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ. 

 

ᐅᖃᐅᔾᔪᐃᔨ 

ᐅᖃᐅᓯᕐᓄᑦ ᑲᒥᓯᓇ ᐅᖃᐅᔾᔪᐃᓲᖅ, ᐃᑲᔪᓲᖅ ᐊᒻᒪᓗ 

ᐱᓕᕆᖃᑎᖃᓲᖅ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, 

ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ 

ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᑐᓴᐅᒪᔪᓕᕆᔾᔪᑎᖏᓐᓄᑦ 

ᐊᑐᓪᓚᕆᒋᐊᖃᖅᑕᖏᓐᓂᒃ. ᐊᓪᓚᕝᕕᐅᔪᖅ 

ᑐᓴᖅᑎᑦᓯᓲᖑᒻᒥᔪᖅ ᓄᓇᕗᒻᒥᐅᓂᑦ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᖏᓐᓂᒃ. 

 

ᖃᐅᔨᓴᕐᓂᖅ 

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖅ 

ᓯᖁᒥᑦᓯᓂᐅᑐᐃᓐᓇᕆᐊᓕᓐᓂᒃ ᑕᐃᑲᓂ ᐅᖃᐅᓯᕐᓄᑦ 

ᒪᓕᒐᕐᓂᒃ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, 

ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᑦᓴᕆᔭᖏᑦ ᒪᑯᐊᖑᔪᑦ: 

 

• ᑐᓴᖅᑎᑦᓯᓂᕐᒥᑦ ᓄᓇᕗᒻᒥᐅᓂᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᓐᓂᒃ 

 

• ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖅ ᓯᖁᒥᑦᓯᓂᐅᑐᐃᓐᓇᕆᐊᓕᓐᓂᒃ ᑕᐃᑲᓂ ᐅᖃᐅᓯᕐᓄᑦ ᒪᓕᒐᕐᓂᒃ ᓄᓇᕗᒻᒥ 

ᑎᒥᐅᔪᓂᑦ, ᓄᓇᓕᓐᓂᑦ, ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, 

ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ ᐅᖃᐅᓯᕐᓄᑦ ᐊᑐᓪᓚᕆᒋᐊᖃᖅᑕᖏᓐᓂᒃ 

 

• ᖃᐅᔨᓴᕐᓂᕐᒥᑦ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ ᐅᖃᐅᓯᕐᓄᑦ ᐱᔨᑦᓯᕋᕈᑎᖏᓐᓂᒃ ᐊᒻᒪᓗ 

ᑐᓴᐅᒪᔪᓕᕆᔾᔪᑎᖏᓐᓂᒃ ᐃᓄᓕᒫᓂᑦ 

 

• ᑐᓴᐅᒪᑎᑦᓯᓂᕐᒥᑦ ᓄᓇᓕᐅᔪᓂᑦ, ᓇᒻᒥᓂᕆᔭᐅᔪᓂᑦ ᐊᒻᒪᓗ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂᒃ ᐅᖃᐅᓯᕐᓄᑦ 

ᑐᓴᐅᒪᔪᓕᕆᔾᔪᑎᖏᓐᓂᒃ ᐊᒻᒪᓗ ᐱᔨᑦᓯᕋᐅᑎᖏᓐᓂᒃ ᐊᑖᒍᑦ ᐊᒡᒍᖅᓯᒪᓂᖓ 3 ᑕᐃᑲᓂ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ  

 

• ᖃᐅᔨᓴᕐᓂᕐᒥᑦ ᐅᕝᕙᓘᓐᓃᑦ ᐊᓂᒍᐃᑎᑦᓯᓂᕐᒥᑦ ᐊᒻᒪᓗ ᐊᑐᓕᖁᔨᓂᕐᒥᑦ ᐋᖅᑭᒋᐊᕈᑎᑦᓴᓂᑦ 

 

• ᐃᑲᔪᓐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᑐᓕᖅᑎᑕᐅᓂᖓ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᐅᔪᓂᑦ 

 

ᑲᒥᓯᓇ ᐊᓯᖏᓐᓂᒃ ᐱᔭᑦᓴᖃᕐᒥᔪᖅ, ᒪᑯᐊᓗ: 

• ᓴᖅᑭᔮᖅᑎᑦᓯᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐊᑐᑦᓯᐊᕐᓂᕐᒥᑦ ᐅᖃᐅᓯᕐᓂᑦ ᐃᓕᓴᕆᔭᐅᓯᒪᔪᓂᑦ 

 

• ᕿᒥᕐᕈᕙᓪᓗᓂᐅᒃ ᓈᒻᒪᓐᓂᖓ ᐊᒻᒪᓗ ᐊᑑᑎᖃᕐᓂᖓ ᒪᓕᒐᐅᔪᑦ ᑐᕌᖓᔪᓂᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓂᑦ 

 

• ᓴᓇᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ ᐅᓂᒃᑳᓕᐊᖑᓯᒪᔪᓂᑦ 

 

• ᖃᐅᔨᓇᓱᓐᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ 

 

• ᐊᑐᓕᖁᔨᓂᕐᒥᑦ ᐊᑐᓪᓚᕆᒋᐊᖃᖅᑐᓂᑦ ᑎᒥᐅᔪᓂᑦ ᐊᒻᒪᓗ ᐅᖃᐅᔾᔪᐃᓂᕐᒥᑦ ᑭᓇᓱᐃᓐᓇᕐᒧᑦ ᐃᓄᒻᒧᑦ 

5. ᐊᑐᓕᖁᔭᓕᐊᑦ 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᒪᑐᐃᓚᐅᖅᓯᒪᔪᖅ 1999-ᒥᑦ ᓄᓇᕗᑦ ᓄᓇᓕᖃᕐᕕᐅᓕᖅᑎᓪᓗᒍ. ᐊᕐᕌᒍᑕᒫᑦ, ᑖᓐᓇ 

ᐊᓪᓚᕝᕕᐅᔪᖅ ᐊᑐᓕᖁᔨᓯᒪᔪᑦ ᖃᓄᖅ ᑲᒪᒋᔭᖃᕈᓐᓇᕐᒪᖔᑦ ᐅᖃᐅᓯᕐᓄᑦ ᐃᓱᒫᓗᒋᔭᐅᔪᓂᑦ ᐃᓄᖁᑎᑦᑎᓐᓂ. ᑕᐃᒪᙵᓂ 

ᐱᒋᐊᔪᒐᒪᓂ ᐅᖃᐅᓯᕐᓄᑦ ᑲᒥᓯᓇᐅᓂᕐᒥᑦ 2020-ᒥᑦ, ᐊᒥᓲᓂᖅᓴᓂᑦ ᓄᓇᕗᒻᒥᐅᑕᓂᑦ ᖃᐃᔪᖃᖅᓯᒪᔪᖅ ᐊᓪᓚᕝᕕᑦᑎᓐᓄᑦ 

ᐅᖃᐅᓯᖃᕆᐊᖅᑐᖅᓱᓂᒃ ᐃᓱᒫᓗᒋᔭᒥᓂᒃ ᐱᔾᔪᑎᒋᓪᓗᒍ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ.  

ᐊᓪᓚᕝᕕᕗᑦ ᐊᒥᓱᓂᑦ ᐊᑐᓕᖁᔨᓯᒪᔫᒐᓗᐊᖅ ᐊᒥᓱᓂᑦ ᐊᕐᕌᒍᓂᑦ ᑲᒪᒋᔭᖃᕐᓂᕐᒧᑦ ᑕᒪᒃᑯᓂᖓ ᐃᓱᒫᓗᒋᔭᐅᕐᔪᐊᖅᑐᓂᑦ ᐊᒻᒪᓗ 

ᐃᑲᔪᕐᓂᕐᒥᑦ ᓯᕗᓂᑦᓴᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ. ᐊᑐᓕᖁᔭᓕᐊᑦ ᐅᕙᖓ ᐊᓪᓚᕝᕕᖓᓂ 

ᑐᕌᖅᑎᑕᐅᒍᓐᓇᖅᑐᑦ ᒐᕙᒪᑐᖃᒃᑯᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ, ᓄᓇᓕᐅᔪᓄᑦ ᐊᒻᒪᓗ ᓇᒻᒥᓂᖃᖅᑎᐅᔪᓄᑦ. ᐱᔭᑦᓴᕆᔭᐅᓕᓲᖅ 

ᐊᑐᓪᓚᕆᒋᐊᖃᖅᑐᓂᑦ ᑎᒥᐅᔪᓂᑦ ᑐᓂᔭᐅᓯᒪᔪᓂᑦ ᑖᒃᑯᓂᖓ ᐊᑐᓕᖁᔭᐅᔪᓂᑦ ᐊᖏᖅᑕᐅᓗᑎᒃ ᐊᒻᒪᓗ ᒪᓕᑦᓯᐊᕐᓗᑎᒃ ᐅᕙᖓ 

ᐊᑐᓕᖁᔭᖏᓐᓂᒃ ᐅᕝᕙᓘᓐᓃᑦ ᐱᓕᕆᙱᑦᓯᐊᒻᒪᕆᓪᓗᑎᒃ ᐊᑐᓕᖁᔭᐅᔪᓂᑦ.  

ᐅᖃᐅᓯᖃᒃᑲᓐᓂᕈᒪᔪᖓ ᐱᒻᒪᕆᐅᔪᓂᑦ ᐊᑐᓕᖁᔭᐅᔪᓂᑦ ᐊᓪᓚᕝᕕᑦᑎᓐᓄᑦ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ ᐊᒻᒪᓗ ᐅᖃᐅᓯᕆᓗᒋᑦ 

ᖃᓄᑎᒋ ᐊᑐᓕᖁᔭᒃᑲ ᑲᔪᓯᑎᑕᐅᓐᓂᕐᒪᖔᑦ.  

2018-2019-ᒥᑦ, ᐊᓪᓚᕝᕕᕗᑦ ᐱᓗᐊᖅᑐᒥ ᐊᑐᓕᖁᔨᓚᐅᖅᑐᑦ ᓄᓇᕗᒻᒥ ᑎᒥᐅᔪᓂᑦ ᒪᓕᓪᓗᑎᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ 

ᐱᖁᔭᕐᒥᑦ, “ᑎᒥᐅᔪᓕᒫᑦ ᑐᐊᕕᐅᔾᔨᒋᐊᓖᑦ ᑐᑭᓕᐅᕆᓂᕐᒥᑦ ᑎᑎᖅᑲᓂᑦ ᑐᕌᖓᔪᓂᑦ ᐃᓄᓕᒫᓄᑦ (ᓲᕐᓗ ᑕᑕᑎᕆᐊᓖᑦ, ᒪᓕᒋᐊᓖᑦ, 

ᐊᒻᒪᓗ ᐊᑭᓐᓇᕐᒥᑦ ᐸᐃᑉᐹᑦ).” 

2018-2019-ᒥᑦ, ᐊᑐᓕᖁᔨᒋᐊᓪᓚᓚᐅᖅᑐᒍᑦ ᐃᒫ “ᒪᓕᑦᓯᐊᕐᓂᕐᒥᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓂ, ᐊᑐᓂ ᓄᓇᕗᒻᒥ 

ᑎᒥᐅᔪᖅ ᖃᐅᔨᓴᕆᐊᓖᑦ ᐊᔪᕐᓇᖏᒻᒪᖔᖅ ᐋᖅᑭᑦᓯᓂᕐᒥᑦ ᐅᖃᐅᓯᕐᓄᑦ ᐊᒥᓱᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᑦ ᑎᑎᖅᑲᓄᑦ (ᓲᕐᓗ 

ᑭᓪᓕᓯᓂᐊᖅᑕᐅᔪᓄᑦ ᓇᓗᓇᐃᒃᑯᑕᓂᑦ ᐊᒻᒪᓗ ᐅᓂᒃᑳᓕᐊᖑᓯᒪᔪᓂᑦ). 

2017-2018-ᒥᑦ, ᐊᑐᓕᖁᔨᓚᐅᖅᑐᒍᑦ ᓄᓇᕗᑦ ᒐᕙᒪᒃᑯᑦ ᓴᖅᑮᓗᑎᒃ ᑐᑭᒧᐊᕈᑎᑦᓴᒥᑦ ᑐᓴᐅᒪᔪᓕᕆᓂᕐᒧᑦ ᐃᓄᓕᒫᓂᑦ ᑕᒪᐃᓐᓂᒃ 

ᐅᖃᐅᓯᕐᓂᑦ ᐃᓕᓴᕆᔭᐅᓯᒪᔪᓂᑦ ᐊᑐᐃᓐᓇᐅᑎᑦᓯᓂᕐᒥᑦ ᑐᑭᓯᓇᑦᓯᐊᖅᑐᓂᑦ ᓂᕆᐅᒋᔭᐅᔪᓂᑦ ᒐᕙᒪᓕᕆᔨᓄᑦ, ᒪᓕᒋᐊᓕᓐᓂᒃ, 

ᐱᓕᕆᔾᔪᓯᕐᓂᑦ, ᐊᒻᒪᓗ ᐃᑲᔫᑎᑦᓴᓂᑦ. 

2017/2018-ᒥᑦ, ᐊᑐᓕᖁᔨᓚᐅᕐᒥᔪᒍᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᑐᓕᖅᑎᑦᓯᓗᑎᒃ 

ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᑐᑦᑕᕐᕕᒻᒥᑦ ᓄᐊᑦᓯᓂᕐᒥᑦ ᑕᐃᒎᓯᕐᓂᑦ ᐊᑐᖅᑕᐅᕙᒌᖅᑐᓂᑦ ᓄᓇᕗᒻᒥ ᑎᒥᐅᔪᓂᑦ ᐊᒻᒪᓗ 

ᐋᖅᑭᑦᓯᓗᑎᑦ ᑕᐃᒎᓯᕐᓂᑦ. 

 

ᐊᑖᓃᑦᑐᑦ ᐊᑐᓕᖁᔭᐅᓚᐅᖅᑐᑦ ᐅᕙᖓ ᐊᓪᓚᕝᕕᖓᓂ 2014-2015-ᒥᑦ: 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᐃᓐᓇᐅᑎᑦᓯᒋᐊᓖᑦ ᐊᒻᒪᓗ ᓴᖅᑭᔮᖅᑎᑦᓯᓗᑎᒃ ᒪᑭᒪᑎᑕᐅᔪᓂᑦ ᐊᒻᒪᓗ ᐱᔪᓐᓇᖅᑎᑕᐅᓗᑎᒃ 

ᐊᑐᓕᖅᑎᑕᐅᑦᓯᐊᕐᓗᑎᒃ ᐱᓕᕆᕝᕕᒻᒥ ᐊᒻᒪᓗ ᐊᑑᑎᖃᑦᓯᐊᖅᑐᒃᑯᑦ ᐊᑕᖏᐅᒪᔪᓂᑦ ᐸᖅᑭᑦᓯᐊᕐᓂᕐᒧᑦ ᐱᔨᑦᓯᕋᕈᑎᓂᑦ, ᒪᑯᓄᖓᓗ 

ᒪᓕᑎᒋᔭᐅᔪᓄᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᓄᑦ ᐱᔨᑦᓯᕋᕈᑎᖏᓐᓄᑦ. ᑭᐅᔾᔪᑕᐅᓚᐅᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ – ᕿᒥᕐᕈᔭᐅᓂᖓ ᐆᒃᑑᑎᐅᔪᖅ ᐸᖅᑭᑦᓯᐊᕐᓂᕐᒧᑦ ᐱᔭᕇᖅᑕᐅᓯᒪᓕᖅᑲᑦ, ᐱᓕᕆᕝᕕᐅᔪᖅ 

ᐋᖅᑭᑦᓱᐃᓛᖅᑐᖅ ᐅᖃᐅᓯᕐᒧᑦ ᐸᕐᓇᐅᑎᒥᑦ. ᐊᑐᖅᑕᐅᖃᓯᐅᑎᓂᖓ ᐱᑕᖃᖅᑎᑦᓯᓗᑎᒃ ᒪᓂᒪᑎᑦᓯᒍᑎᒥᑦ ᐃᓚᒋᔭᐅᓛᖅᑐᖅ 

ᑖᑦᓱᒧᖓ ᐸᕐᓇᐅᑎᒧᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᑦᓱᐃᓪᓗᐊᕐᒥᔪᑦ ᐸᕐᓇᐅᑎᓂᑦ ᓇᓗᓇᐃᔭᐃᔪᓂᑦ ᐱᓕᕆᔾᔪᓯᐅᔪᓂᑦ ᐊᑐᖅᑕᐅᔪᓂᑦ ᐅᖃᐅᓯᕐᓄᑦ 

ᐊᐳᕈᑎᐅᔪᑦ, ᐊᑐᐃᓐᓇᖃᕐᕕᐅᓂᕐᒥᑦ ᐱᔨᑦᓯᕋᕈᑎᓂᑦ, ᐊᒻᒪᓗ ᐱᐅᓯᕚᓪᓕᖅᑕᐅᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐸᖅᑭᔭᐅᑦᓯᐊᕐᓂᐅᔪᖅ. ᑭᐅᔾᔪᑕᐅᓚᐅᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ – ᐱᓕᕆᕝᕕᐅᔪᖅ ᖃᓄᐃᓕᐅᕈᓐᓇᓛᖅᑐᑦ 

ᐋᖅᑭᑦᓯᓂᕐᒥᑦ ᐅᖃᐅᓯᕐᒧᑦ ᐸᕐᓇᐅᑎᒥᑦ ᕿᒥᕐᕈᓂᐅᔪᖅ ᐆᑦᑑᑎᐅᔪᒧᑦ ᐸᖅᑭᑦᓯᐊᕐᓂᕐᒧᑦ ᐱᔭᕇᖅᑕᐅᓯᒪᓕᖅᑲᑦ. ᐅᖃᐅᓯᕐᓄᑦ 

ᐊᐳᕈᑎᐅᔪᑦ ᑲᒪᒋᔭᐅᓛᖅᑐᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᑦᓱᐃᓪᓗᐊᖅᑐᑦ ᑐᑭᓯᓇᑦᓯᐊᖅᑐᒥᑦ ᑐᕌᒐᑦᓴᒥᑦ ᐊᑐᐃᓐᓇᐅᑎᑦᓯᓂᕐᒥᑦ ᓇᓕᒧᑦᑐᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᑦᓯᐊᕐᓂᕐᒥᑦ ᐱᔨᑦᓯᕋᕈᑎᓂᑦ ᑕᒪᒃᑭᕐᓗᒋᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ. ᑭᐅᔾᔪᑕᐅᓚᐅᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ – ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᑦᓯᐊᖅᑐᑦ ᐱᒻᒪᕆᐅᓂᖓᓂ ᐊᑐᐃᓐᓇᐅᑎᑦᓯᓂᕐᒥᑦ 

ᑕᒪᐃᓐᓂᒃ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐱᔨᑦᓯᕋᕈᑎᓂᑦ ᓇᓕᒧᑦᑐᒥᑦ ᐱᐅᓗᓂ. ᑭᐅᔾᔪᑕᐅᓚᐅᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ – ᐱᓕᕆᕝᕕᐅᔪᖅ ᖃᓄᐃᓕᐅᕈᓐᓇᓛᖅᑐᑦ ᐋᖅᑭᑦᓯᓂᕐᒥᑦ ᐅᖃᐅᓯᕐᒧᑦ ᐸᕐᓇᐅᑎᒥᑦ ᕿᒥᕐᕈᓂᐅᔪᖅ 

ᐆᑦᑑᑎᐅᔪᒧᑦ ᐸᖅᑭᑦᓯᐊᕐᓂᕐᒧᑦ ᐱᔭᕇᖅᑕᐅᓯᒪᓕᖅᑲᑦ. ᑕᒪᓐᓇ ᑲᒪᒋᔭᖃᕋᔭᖅᑐᖅ ᑐᕌᒐᕆᔭᐅᔪᓂᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᑦᓯᓪᓗᐊᖅᑐᑦ ᒪᓕᒋᐊᓕᓐᓂᒃ ᐱᔨᑦᓯᕋᕈᑎᓄᑦ ᐱᔾᔪᑎᒋᓪᓗᒍ ᑐᓵᔨᑕᖃᖃᑦᑕᕐᓗᓂ ᕿᑭᖅᑖᓗᒃ 

ᐋᓐᓂᐊᕕᖓᓂ ᐃᑲᕐᕋᓕᒫᖏᓐᓄᑦ. ᑐᓵᔩᑦ/ᑐᑭᓕᐅᕆᔩᑦ ᐱᔨᑦᓯᕋᕈᑎᖏᑦ ᐊᑐᐃᓐᓇᐅᖏᓐᓇᕆᐊᓕᑦ ᐋᓐᓂᐊᕕᓕᐊᖅᓯᒪᔪᓄᑦ. 

ᑭᐅᔾᔪᑕᐅᓚᐅᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ – ᐱᓕᕆᕝᕕᐅᔪᖅ ᑐᑦᓯᕋᖅᓯᒪᔪᑦ ᑮᓇᐅᔭᕐᓂᒃ ᐃᓕᖅᑯᓯᓕᕆᔨᒃᑯᓐᓂᑦ 

ᐋᖅᑭᑦᓯᓂᕐᒥᑦ ᐱᓕᕆᓂᕐᒧᑦ ᖃᐅᔨᓇᓱᓪᓗᑎᒃ ᐊᑐᖔᕈᓐᓇᖅᑐᓂᑦ ᑐᓵᔨᓂᑦ ᐊᑐᐃᓐᓇᖅᑕᖃᕐᓂᐊᕐᒪᑦ 24/7 ᖃᖓᓕᒫᒃᑯᑦ 

ᕿᑭᖅᑖᓗᒃ ᐋᓐᓂᐊᕕᖓᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᓚᐅᙱᑦᑐᑦ ᑕᒪᓐᓇ ᑮᓇᐅᔭᕐᓂᒃ ᑐᑦᓯᕋᕈᑕᐅᓂᖅ 

ᐊᖏᖅᑕᐅᔪᒻᒪᖔᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᕐᒪᖔᑦ ᑲᒪᒋᔭᖃᕐᓂᕐᒥᑦ ᐃᓱᒫᓗᒋᔭᐅᔪᓂᑦ. 

 

2014-2015-ᒥᑦ ᐊᑐᓕᖁᔨᓚᐅᕐᒥᔪᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᑦᓯᐊᕆᐊᓖᑦ ᐋᓐᓂᐊᕕᓕᐊᖅᓯᒪᔪᖅ 

ᐅᖃᓪᓚᖃᑎᖃᕈᒪᓐᓂᖅᑲᑦ ᐃᓕᓴᕆᔭᐅᓯᒪᔪᒥᑦ ᐅᖃᐅᓯᕐᒥᑦ, ᑕᒪᓐᓇ ᓂᕈᐊᖅᓯᒪᓂᖓ ᐊᑐᖅᑕᐅᖏᓐᓇᓕᒫᕐᓗᓂ ᐊᔾᔨᒌᙱᑦᑐᓄᑦ 

ᐱᔨᑦᓯᕋᕈᑎᓄᑦ, ᑕᒪᒃᑯᐊᓗ ᒪᓕᑦᑎᒋᔭᐅᔪᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑰᕈᔾᔭᐅᓂᕐᒧᑦ ᐱᔨᑦᓯᕋᕈᑎᓄᑦ. 2015-2016-ᒥᑦ, 

ᐱᓕᕆᕝᕕᐅᔪᖅ ᐅᕙᖓ ᐊᓪᓚᕝᕕᖓᓄᑦ ᑭᐅᓚᐅᖅᑐᖅ ᓇᓗᓇᐃᖅᓯᓪᓗᓂ ᖃᓄᐃᓕᐅᕈᓐᓇᓛᖅᑐᑦ ᐋᖅᑭᑦᓯᓂᕐᒥᑦ ᐅᖃᐅᓯᕐᒧᑦ 

ᐸᕐᓇᐅᑎᒥᑦ ᕿᒥᕐᕈᓂᐅᔪᖅ ᐆᑦᑑᑎᐅᔪᒧᑦ ᐸᖅᑭᑦᓯᐊᕐᓂᕐᒧᑦ ᐱᔭᕇᖅᑕᐅᓯᒪᓕᖅᑲᑦ. ᑲᔪᓯᑎᑦᓯᓂᕐᒥᑦ ᐱᔨᑦᓯᕋᕈᑎᓂᑦ ᐊᑐᕐᓗᑎᒃ 

ᐋᓐᓂᐊᕕᓗᐊᖅᓯᒪᔫᑉ ᐅᖃᐅᓯᕆᒍᒪᔭᖓᓂ ᐃᓱᒪᒋᔭᐅᖃᓯᐅᑎᒋᐊᖃᓚᐅᖅᑐᖅ. ᐱᓕᕆᕝᕕᐅᔪᖅ ᑐᑦᓯᕋᓚᐅᖅᑐᑦ ᑮᓇᐅᔭᕐᓂᒃ 

ᐃᓕᖅᑯᓯᓕᕆᔨᒃᑯᓐᓂ ᐃᖅᑲᓇᐃᔮᑦᓴᒧᑦ ᐊᓪᓚᕝᕕᖓᓂ ᐋᓐᓂᐊᕕᓕᐊᖅᑐᓕᕆᔨᒃᑯᓐᓂ ᐱᔭᑦᓴᖃᕋᔭᖅᑐᖅ ᐋᖅᑭᑦᓱᐃᓂᕐᒥᑦ 

ᐅᐃᕖᑎᑐᑦ ᐱᔨᑦᓯᕋᕈᑎᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᓚᐅᙱᑦᑐᑦ ᐊᓪᓚᕝᕕᑦᑎᓐᓄᑦ ᑕᒪᓐᓇ ᑮᓇᐅᔭᕐᓂᒃ 

ᑐᑦᓯᕋᕈᑕᐅᓂᖅ ᐊᖏᖅᑕᐅᔪᒻᒪᖔᖅ. 

 

2013-2014-ᒥᑦ, ᐊᓪᓚᕝᕕᒃᑲ ᐊᑐᓕᖁᔨᓚᐅᖅᑐᖅ ᒥᓂᔅᑕ ᐅᖃᐅᓯᕐᓄᑦ, ᑲᑐᔾᔨᖃᑎᖃᕐᓗᓂ ᐱᓕᕆᕝᕕᐅᔪᓂᑦ ᓲᕐᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᑲᑐᔾᔨᖃᑎᒌᑦ ᓲᕐᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT), 

ᐱᓕᕆᓗᑎᒃ ᐊᑐᐃᓐᓇᐅᑎᑦᓯᓂᕐᒥᑦ ᓈᒻᒪᑦᑐᓂᑦ ᐊᒻᒪᓗ ᑐᕌᖓᓂᖃᑦᓯᐊᖅᑐᓂᑦ ᐃᑲᔪᕐᓗᑎᒃ ᑕᐃᒎᓯᓕᐅᕐᓂᕐᒥᑦ, 

ᐱᓕᒻᒪᑦᓴᐃᑎᑦᓯᓂᕐᒥᑦ ᑕᒪᒃᑯᐊᓗ ᖃᕋᓴᐅᔭᓕᕆᔾᔪᑎᓂᑦ ᐊᑐᕆᐊᓕᓐᓂᒃ. 2015-2016-ᒥᑦ, ᑭᐅᔾᔪᑎᑖᓚᐅᖅᑐᒍᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂ ᐅᖃᖅᓱᑎᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᑲᑐᔾᔨᖃᑎᖃᖅᑐᑦ 

ᒐᕙᒪᑐᖃᒃᑯᑦ ᑐᑭᓕᐅᕆᓂᕐᒧᑦ ᐱᓕᕆᕝᕕᖓᓂ ᐊᒻᒪᓗ ᓄᓇᕗᒻᒥ ᐃᓕᖅᑯᓯᓕᕆᔨᒃᑯᑦ ᓴᖅᑮᓂᐊᖅᑐᑦ ᑕᐃᒎᓯᕐᓄᑦ ᑎᑎᕋᖅᓯᒪᔪᓄᑦ 

ᖃᐅᔨᓴᖅᑕᐅᓂᑯᓄᑦ ᑐᑦᑕᕐᕕᒻᒥᑦ ᐊᑐᕐᓗᑎᒃ ᑑᓂᐊᒻ (Termium) ᖃᕋᓴᐅᔭᓕᕆᔾᔪᑎᒥᑦ (ᐊᑐᖅᑕᐅᓲᖅ ᒐᕙᒪᑐᖃᒃᑯᑦ 

ᑐᑭᓕᐅᕆᓂᕐᒧᑦ ᐱᓕᕆᕝᕕᖓᓄᑦ) ᐊᑐᐃᓐᓇᐅᑎᑕᐅᓛᖅᑐᖅ ᑐᑭᓕᐅᕆᔨᓄᑦ ᐊᒻᒪᓗ ᐃᓄᓕᒫᓄᑦ. 

2011-2012-ᒥᑦ, ᐊᑐᓕᖁᔨᓚᐅᖅᑐᒍᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐃᓱᓕᑦᑎᓯᒪᓕᖅᑎᓪᓗᒋᑦ ᓯᓚᑦᑐᖅᓴᕐᕕᒻᒥᑦ ᑐᓵᔨᐅᓂᕐᒧᑦ ᐃᓕᓐᓂᐊᕐᓂᕐᒥᑦ, ᑐᓵᔨᐅᔪᑦ ᐱᓇᓱᖁᔭᐅᓪᓗᑎᒃ ᓇᓗᓇᐃᒃᑯᑕᑖᕐᓗᑎᒃ 

ᖃᐅᔨᔭᐅᔾᔪᑎᖏᓐᓂᒃ ᐊᔪᙱᓐᓂᖃᕐᓂᖏᓐᓂᒃ ᐱᓕᕆᔨᒻᒪᕆᐅᓂᕐᒧᑦ. 2015-2016-ᒥᑦ, ᐃᓕᖅᑯᓯᓕᕆᔨᒃᑯᑦ ᑭᐅᓚᐅᖅᑐᑦ 

ᓇᓗᓇᐃᖅᓯᓪᓗᑎᒃ ᐱᓕᕆᑎᑦᓯᓛᖅᑐᑦ ᑖᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT) “ᐋᖅᑭᑦᓯᓗᑎᒃ ᐊᒻᒪᓗ 

ᓴᖅᑮᓗᑎᒃ ᐊᔪᙱᓐᓂᕐᒧᑦ ᖁᑦᓯᓐᓂᓕᕇᑦᑐᓂᑦ” ᐃᓄᒃᑐᑦ, ᐊᑐᓕᖁᔨᓂᕐᒥᓪᓗ ᐅᕝᕙᓘᓐᓃᑦ ᑲᒪᒋᔭᖃᕐᓂᕐᒥᑦ ᖃᐅᔨᓴᐅᑎᑦᓴᓂᑦ 

ᓇᓗᓇᐃᖅᓯᓂᕐᒥᑦ ᐃᓅᑉ ᖁᑦᓯᓐᓂᕆᔭᖓᓂ ᐅᖃᐅᓯᕐᒧᑦ ᐊᔪᙱᑕᒥᓂ. ᑲᑐᔾᔨᖃᑎᖃᖅᓱᑎᒃ ᓄᓇᕗᒻᒥ ᐊᒻᒪᓗ ᑲᓇᑕᒥ 

ᐱᓕᕆᖃᑎᒋᔭᐅᔪᓂᑦ, ᐱᓗᐊᖅᑐᒥᑦ ᑲᓇᑕᒥ ᑐᑭᓕᐅᕆᔩᑦ, ᑕᐃᒎᓯᓕᐅᖅᑏᑦ ᐊᒻᒪᓗ ᑐᓵᔩᑦ ᑲᒥᒪᔨᖏᑦ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ ᓇᓗᓇᐃᖅᓯᓛᖅᑐᑦ ᐊᑐᖅᑕᐅᖔᕈᓐᓇᖅᑐᓂᑦ ᓴᖅᑮᒃᑲᓐᓂᓂᕐᒥᑦ ᓇᓗᓇᐃᒃᑯᑕᑖᕈᑎᒥᑦ ᓄᓇᕗᒻᒥ ᑐᑭᓕᐅᕆᔨᓄᑦ 

ᐊᒻᒪᓗ ᑐᓵᔨᓄᑦ ᑕᐃᑲᓂ 2016-2017 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. 

6. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥ    

 

ᓄᓇᕗᒻᒥ ᐱᖓᓱᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ ᐱᑕᖃᖅᑐᖅ: ᐃᓄᐃᑦ ᐅᖃᐅᓯᖓ (ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ), 

ᖃᐅᔨᒪᔭᐅᒻᒥᔪᖅ ᐃᓄᒃᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐊᒻᒪᓗ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ ᖃᐅᔨᒪᑦᓯᐊᕆᐊᕈᑕᐅᔫᒃ ᓄᓇᕗᑦ ᐃᓄᓐᓄᑦ ᐊᒻᒪᓗ ᐅᐃᕖᓄᑦ ᓄᓇᓕᒋᔭᐅᔪᑦ 

ᓴᐳᔾᔨᔪᓐᓇᕐᓗᑎᒃ ᐊᒻᒪᓗ ᓴᙱᓂᖅᓴᐅᓕᖅᑎᑦᓯᓗᑎᒃ ᐃᓕᖅᑯᓯᕐᒥᑦ ᓴᖅᑭᔮᖅᑎᑦᓯᓂᖏᓐᓂᒃ, ᐃᓅᓯᖏᓐᓂᒃ ᐊᒻᒪᓗ ᐱᖅᑯᓯᖏᓐᓂᒃ 

ᑭᖑᕚᕆᔭᐅᓛᖅᑐᓄᑦ. 

 

6.1. ᐅᖃᐅᓯᕐᓄᑦ ᒪᓕᒐᑦ   

 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ (OLA)  

ᒪᓕᓪᓗᒍ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ, ᓄᓇᕗᒻᒥ ᐱᓕᕆᕝᕕᐅᔪᑦ ᐅᖃᖃᑎᖃᕆᐊᓖᑦ ᐃᓄᓕᒫᓂᑦ ᐊᒻᒪᓗ 

ᐱᔨᑦᓯᕋᕆᐊᓖᑦ ᐊᑕᖏᖅᑐᓂᑦ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ. ᒪᓂᒪᑎᑦᓯᒋᐊᖃᕐᒥᔪᑦ ᐱᔨᑦᓯᕋᕈᑎᖏᓐᓂᒃ ᑐᓴᐅᒪᑎᑦᓯᓗᑎᒃ 

ᐃᓄᓕᒫᓂᑦ ᐱᔪᓐᓇᕐᓂᕆᔭᖓᓂ ᐅᖃᖃᑎᖃᕈᓐᓇᕐᓗᑎᒃ ᓂᕈᐊᖅᓯᒪᔭᒥᓂᒃ ᐃᓕᓴᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᐊᒻᒪᓗ 

ᑐᓴᖅᑎᑕᐅᔪᓐᓇᕐᓗᑎᒃ ᐊᒻᒪᓗ ᐊᑐᐃᓐᓇᐅᔪᓂᑦ ᐱᔨᑦᓯᕋᕈᑎᓂᑦ ᑕᐃᑦᓱᒥᖓ ᐅᖃᐅᓯᒃᑯᑦ ᐊᖏᔪᖅᑳᖃᕐᕕᒻᒥᑦ ᐅᕝᕙᓘᓐᓃᑦ 

ᑐᑦᑕᕐᕕᐅᔪᒥᑦ ᐱᔨᑦᓯᕋᕈᑎᓄᑦ ᐊᓪᓚᕝᕕᖏᓐᓂᒃ ᐊᓯᖏᓐᓂᓪᓗ ᐊᓪᓚᕝᕕᓐᓂ ᐱᑕᖃᕆᐊᖃᓪᓚᕆᑦᑐᓂᑦ ᐃᓕᓴᕆᔭᐅᓯᒪᔪᒥᑦ 

ᐅᖃᐅᓯᕐᒥᑦ ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᖃᓄᐃᓕᖓᓂ ᐱᔨᑦᓯᕋᕈᑕᐅᔪᖅ (ᐃᓄᓕᒫᓄᑦ ᐊᑦᑕᕐᓇᖅᑐᖅ, ᐱᔭᐅᔾᔭᐃᖅᓯᒪᓂᕐᒥᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ).  

 

ᐃᓄᒃ, ᐅᕝᕙᓘᓐᓃᑦ ᐊᓯᒻᒥᓂᒃ ᐃᓄᒻᒥᑦ ᑭᒡᒐᖅᑐᕐᓗᓂ, ᑲᑎᙵᔪᓂᑦ ᐅᕝᕙᓘᓐᓃᑦ ᓄᓇᓕᒻᒥᑦ, ᑎᑎᕋᕈᓐᓇᖅᑐᖅ ᐅᖃᐅᓯᕐᒧᑦ 

ᐱᔪᓐᓇᐅᑎᐅᔪᓄᑦ ᐃᓱᒫᓗᒋᔭᐅᔪᖅ ᑖᒃᑯᓄᖓ ᐊᓪᓚᕝᕕᖓᓄᑦ ᐅᖃᐅᓯᕐᓄᑦ ᑲᒥᓯᓇᒧᑦ ᑭᒃᑯᑐᐃᓐᓇᐃᑦ ᐱᔨᑦᓯᕋᖅᑕᐅᙱᑎᓪᓗᒋᑦ 

ᐊᒻᒪᓗ ᐅᖃᓕᒪᕕᐅᙱᑎᓪᓗᒋᑦ ᐅᖃᐅᓯᕐᒧᑦ ᐃᓕᓴᕆᔭᐅᔪᒧᑦ ᐊᑐᕈᒪᔭᒥᓂᒃ ᒪᓕᓪᓗᒋᑦ ᐊᒡᒍᖅᓯᒪᓂᖏᑦ 11 ᐊᒻᒪᓗ 12 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ.  

 

ᐃᓱᒫᓗᒋᔭᐅᔪᖅ ᐅᖃᐅᓯᕆᔭᐅᒍᓐᓇᖅᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊᓄᑦ ᐃᒪᐃᓕᖓᔪᖃᖅᑲᑦ: 

 

• ᖃᓄᐃᓕᖓᓕᕆᐊᑦᓴᖓᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᐅᔪᖅ ᐃᓕᓴᕆᔭᐅᓯᒪᙱᑦᑐᖅ. 

• ᒪᓕᖃᓯᐅᑎᒋᐊᓕᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐱᖁᔭᖅ 

ᐅᕝᕙᓘᓐᓃᑦ ᒪᓕᒐᕐᒥᑦ ᓇᓗᓇᐃᖅᓯᔪᒥᑦ ᖃᓄᐃᓕᖓᓂᖓᓂ, ᐊᑐᖅᑕᐅᓂᖓᓂ ᐅᕝᕙᓘᓐᓃᑦ ᓴᐳᔾᔨᓯᒪᓂᕐᒥᑦ 

ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᒧᑦ ᒪᓕᑦᑕᐅᖏᑦᑐᒥᑦ. 

• ᐱᔾᔪᑎᖓ ᐊᒻᒪᓗ ᑐᕌᒐᖓ ᑖᑦᓱᒧᖓ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ ᐅᕝᕙᓘᓐᓃᑦ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᕐᒥᑦ ᑎᑭᐅᒪᔭᐅᓯᒪᙱᑦᑐᑦ. 

 

ᐅᖃᐅᓯᕐᓄᑦ ᑲᒥᓯᓇ ᐱᒋᐊᕈᑎᖃᕈᓐᓇᕐᒥᔪᖅ ᖃᐅᔨᓴᕐᓂᐅᔪᒥᑦ ᑐᓂᔭᐅᓐᓂᖏᒃᑲᓗᐊᖅᑲᑦ ᐃᓱᒫᓗᒋᔭᐅᔪᓂᑦ ᐃᓄᒻᒥᙶᖅᑐᒥᑦ, 

ᐃᒻᒥᓂ ᐱᒋᐊᕐᓗᓂ ᐅᕝᕙᓘᓐᓃᑦ ᑐᑦᓯᕋᐅᑕᐅᑉᐸᑦ ᓄᓇᕗᒻᒥ ᑎᒥᐅᔪᒥᑦ, ᓄᓇᓕᒻᒥ, ᐅᕝᕙᓘᓐᓃᑦ ᐃᓚᒋᔭᐅᔪᒥᑦ ᐅᕝᕙᓘᓐᓃᑦ 

ᑲᑎᒪᔨᕋᓛᓂᑦ ᒪᓕᒐᓕᐅᕐᕕᒻᒥ.  

 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᐅᑉ ᐊᑖᒍᑦ, ᓄᓇᓕᐅᔪᑦ ᑐᓴᐅᒪᐅᑎᑦᓯᒋᐊᖃᕐᒥᔪᑦ ᐊᒻᒪᓗ ᐱᔨᑦᓯᕋᖅᐸᓪᓗᑎᒃ ᐅᐃᕖᑎᑐᑦ 

ᐅᕝᕙᓘᓐᓃᑦ ᖃᓪᓗᓈᑎᑐᑦ ᖃᐅᔨᒪᔭᐅᒍᓂ “ᑕᐃᒪᐃᒋᐊᖃᓪᓚᕆᑦᑐᑦ” ᐊᑐᕆᐊᖃᕐᓗᑎᒃ ᑖᒃᑯᓂᖓ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ. 

ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᓯᓚᐅᙱᑦᑐᑦ ᓱᓕ ᐊᑐᖅᑕᐅᒐᔭᖅᑐᒥᑦ ᓇᓗᓇᐃᖅᓯᓂᕐᒥᑦ “ᐊᑐᕈᒪᕐᔪᐊᖅᑐᓂᑦ” ᐊᒻᒪᓗ 

ᖄᖏᐅᑎᑎᑦᓯᓂᕐᒥᑦ ᒪᓕᒐᕐᓂᑦ ᑕᐃᒪᐃᖁᔨᔪᓂᑦ ᓄᓇᓕᐅᔪᓂᑦ ᐱᔨᑦᓯᕋᕐᓗᑎᒃ ᐊᒻᒪᓗ ᑐᓴᐅᒪᑎᑦᓯᓗᑎᒃ ᐅᐃᕖᑎᑐᑦ ᐅᕝᕙᓘᓐᓃᑦ 

ᖃᓪᓗᓈᑎᑐᑦ. 

ᐊᓪᓚᕝᕕᐅᔪᖅ ᖃᐅᔨᓴᕈᓐᓇᖅᑐᑦ ᐅᖃᐅᓯᕐᓄᑦ ᐱᔨᑦᓯᕋᕈᑎᓂᑦ ᐊᒻᒪᓗ ᑐᓴᐅᒪᔪᓕᕆᔾᔪᑎᓂᑦ ᐃᓄᓕᒫᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ 

ᓄᓇᕗᒻᒥ ᑎᒥᐅᔪᑦ ᒪᓕᑦᓯᐊᕋᓗᐊᕐᒪᖔᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓂ. ᖃᐅᔨᓴᕐᓂᐅᔪᑦ ᓲᕐᓗ ᐅᖄᓚᐅᑎᒃᑯᑦ 

ᓇᓗᓇᐃᖅᓯᓂᕐᒥᑦ, ᑎᑎᖅᑲᑎᒍᑦ ᑐᓴᐅᒪᔪᓕᕆᔾᔪᑏᑦ ᐊᒻᒪᓗ ᐃᑭᐊᖅᑭᕕᓐᓂᑦ ᕿᒥᕐᕈᓂᕐᒥᑦ, ᐊᒻᒪᓗ ᐃᕐᖐᓐᓈᖅᑕᐅᑎᒃᑯᑦ 

ᓇᓗᓇᐃᖅᓯᓂᕐᒥᑦ ᐃᑲᔫᑎᖃᖅᑐᐃᓐᓇᐅᔪᑦ ᓄᐊᑦᑎᓂᕐᒥᑦ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ.  

 

ᐱᓕᕆᕝᕕᓕᒫᒥᑦ ᖃᐅᔨᓴᕐᓂᕐᒥᑦ 

ᖃᐅᔨᓴᕐᓂᐅᔪᖅ ᐱᓕᕆᕝᕕᓕᒫᒨᖓᑐᐃᓐᓇᕆᐊᓕᒃ ᒪᓕᑦᓯᐊᙱᑎᓪᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᑕᑯᔭᐅᑎᓪᓗᒍ 

ᐊᖏᔪᐊᓘᓂᖓ ᐊᑲᐅᙱᓕᐅᕈᑕᐅᔪᖅ. ᐃᓱᒪᓕᐅᖅᑕᐅᔪᖅ ᐱᓕᕆᕝᕕᐅᔪᒥᑦ ᖃᐅᔨᓴᕐᓂᕐᒥᑦ ᑐᙵᕕᖃᓲᖅ ᑎᑎᕋᖅᓯᒪᔪᓂᑦ 

ᒪᓕᒋᐊᓕᓐᓂᒃ ᒪᓕᑦᓯᐊᖅᑐᓂᑦ ᖃᐅᔨᓴᖅᑎᕐᔪᐊᑉ ᐱᓕᕆᔾᔪᓯᖏᓐᓂᒃ ᑲᓇᑕᒥ, ᓲᕐᓗ:  

 

1. ᖃᓄᐃᓕᖓᕈᑕᐅᔪᖅ ᐃᓱᒫᓗᓐᓇᓐᓚᕆᑦᑐᖅ ᐊᖏᔪᒥᑦ ᐸᕐᓇᐃᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ. 

2. ᑕᐃᒪᐃᓕᖅᑭᔪᖅ ᑖᓐᓇ ᐊᑲᐅᙱᓕᐅᕈᑎ. 

3. ᐃᓄᒋᐊᕐᓂᖅᓴᑦ ᐅᓗᕆᐊᓇᖅᑐᒦᑐᐃᓐᓇᕆᐊᓖᑦ.  

4. ᖃᑦᓯᐅᓂᖏᑦ ᐃᓱᒫᓗᒋᔭᐅᔪᑦ ᐅᖃᐅᓯᕆᔭᐅᔪᑦ ᐱᒻᒪᕆᐅᔪᑦ.  

5. ᐊᑐᓕᖁᔭᓕᐊᑦ ᓴᖅᑭᑕᐅᔪᑦ ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓄᑦ ᐃᓱᒪᒋᔭᐅᓚᐅᙱᑦᓯᐊᖅᑐᑦ.  

 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ (ILPA) 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ ᐱᔪᓐᓂᖃᑦᓯᐊᖅᑎᑦᓯᔪᖅ ᐃᓕᓐᓂᐊᕐᓂᕐᒥᑦ ᐃᓄᐃᑦ ᐅᖃᐅᓯᖓᓂ, ᓴᐳᔾᔨᓲᖅ 

ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᑦ ᑕᐃᑲᓂ ᐃᖅᑲᓇᐃᔭᕈᒪᔪᓂᑦ ᐊᒻᒪᓗ ᑐᑭᑖᖅᑎᑦᓯᔪᖅ ᐃᓚᖏᓐᓂᒃ 

ᐊᑐᕆᐊᖃᓪᓚᕆᑦᑐᓂᑦ ᒐᕙᓚᓄᑦ, ᓄᓇᓕᓐᓄᑦ, ᓇᒻᒥᓂᕆᕙᐅᔪᓂᑦ, ᐊᒻᒪᓗ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂᒃ. 

 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐃᓱᒫᓗᒋᔭᐅᔪᖅ ᓄᓇᕗᒻᒥ ᐱᓕᕆᕕᒻᒥᑦ, ᓄᓇᓕᖃᕐᕕᒻᒥᑦ, ᓇᒻᒥᓂᕆᔭᐅᔪᒥᑦ ᑲᑐᔾᔨᖃᑎᒌᓂᑦ 

ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖓᓂ, ᑐᑦᑕᕐᕕᖓᓂ ᐅᕝᕙᓘᓐᓃᑦ ᐱᓕᕆᕝᕕᖓᓂ ᑎᑎᕋᕈᑕᐅᒍᓐᓇᖅᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓪᓚᕝᕕᖓᓄᑦ ᐃᓄᐃᑦ ᐱᔨᑦᓯᕋᖅᑕᐅᙱᑎᓪᓗᒋᑦ ᐊᒻᒪᓗ ᑐᓴᐅᒪᐅᑎᑕᐅᙱᑎᓪᓗᒋᑦ ᐃᓄᐃᑦ ᐅᖃᐅᓯᖓᓂ. ᐅᖃᐅᓯᕐᓄᑦ ᑲᒥᓯᓇ 

ᐱᓕᕆᑦᑎᐊᓲᖅ ᑕᒪᒃᑭᖅᑐᓂᑦ ᖃᓄᐃᓕᐅᕈᑕᐅᔪᓂᑦ ᐊᒻᒪᓗ ᐋᖅᑭᑦᓯᔾᔪᑎᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᔪᓐᓇᐅᑎᒋᔭᐅᔪᑦ, 

ᖃᓄᐃᓕᖓᓂᖏᑦ ᐊᒻᒪᓗ ᐊᑐᕈᓐᓇᕐᓂᖏᑦ ᐋᖅᑭᑦᓱᖅᑕᐅᔪᑦ ᑖᑦᓱᒧᖓ ᐱᖁᔭᕐᒧᑦ ᐃᓱᒪᒋᓗᒍ ᐃᓄᐃᑦ ᐅᖃᐅᓯᖓ ᐃᓕᓴᕆᔭᐅᓗᓂ 

ᐊᒻᒪᓗ ᐱᓕᕆᐊᖑᓗᓂ. 

 

ᐃᓚᒋᐊᕐᓗᒍ, ᒪᓕᓪᓗᒍ ᐊᒡᒍᖅᓯᒪᓂᖓ 11 ᑕᐃᑲᓂ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ, ᓄᓇᕗᒻᒥ ᑎᒥᐅᔪᑦ 

ᒪᓂᒪᑎᑦᓯᒋᐊᓖᑦ, ᑐᑭᖃᖅᑐᖅ ᑕᐃᒪᐃᑦᑐᖃᕆᐊᓕᒃ “ᑐᑭᓯᓇᖅᑐᒥᑦ ᓇᓗᓇᐃᖅᓯᑦᓯᐊᕐᓗᑎᒃ ᐃᐃᓄᑦ ᐅᖃᐅᓯᖓᓂ ᐃᓅᑉ 

ᐱᔪᓐᓇᐅᑎᖓᑎᒍᑦ ᐊᑐᕈᓐᓇᕐᓂᕐᒥᑦ ᐃᓄᐃᑦ ᐅᖃᐅᓯᖓᓂ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓪᓗᒋᑦ.” 

ᒪᓂᒪᑎᑦᓯᔪᖃᙱᓪᓗᓂ, ᑭᒃᑯᑐᐃᓐᓇᐃᑦ ᑲᙳᓱᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᑲᑉᐱᐊᓱᑐᐃᓐᓇᕆᐊᓖᑦ ᐃᓄᐃᑦ ᐅᖃᐅᓯᖓᓂ 

ᐊᑐᔭᕆᐊᑦᓴᖅ. 

 

6.2. ᖃᓄᐃᓕᖓᓕᕐᓂᖏᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐅᖃᓪᓚᕈᑕᐅᓲᑦ ᓄᓇᕗᒻᒥᑦ ᐃᓄᒋᐊᕐᓂᐅᔪᓄᑦ    

ᒪᓕᓪᓗᒍ ᓈᓴᐅᑎᒃᑯᑦ ᖃᐅᔨᓴᖅᑏᑦ ᑲᓇᑕᒥ 2021-ᒥᑦ ᓈᓴᖅᑕᐅᓯᒪᔪᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ, ᒪᑯᐊ ᓇᐃᓈᖅᑎᑦᓯᔪᑦ 

ᓈᓴᐅᑏᑦ ᕿᒥᕐᕈᔭᐅᓂᖏᑦ ᓄᓇᕗᑦ ᐃᓄᒋᐊᕐᓂᖏᓐᓂᒃ ᐊᒻᒪᓗ ᐅᖃᐅᓯᑉ ᖃᓄᐃᓕᖓᓕᕆᐊᑦᓴᖓᓂ.1:  

 

ᐃᓄᒋᐊᕐᓂᐅᔪᑦ ᓇᓗᓇᐃᒃᑯᑕᖏᑦ  

• ᒪᓕᓪᓗᒋᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᒫᓐᓇᓕᓴᕐᓂᒃ ᓈᓴᐃᓐᓂᐅᔪᓂᒃ, ᐊᒥᓲᓂᖏᑦ ᓄᓇᕗᒻᒥ ᐊᒥᓱᕈᕆᐊᒪᐅᖅᑐᑦ 

2.5 ᐳᓴᓐᑎᒥᑦ ᐊᑯᓐᓂᖏᓐᓂᒃ 2016 ᐊᒻᒪᓗ 2021, ᑲᑎᑦᑐᒋᑦ 36,858-ᖑᓪᓗᑎᒃ 2021-ᒥᑦ.  

 

 
1 ᔩᓐ-ᕗᕌᓱᐊ ᓕᐸᐃᔾ ᐊᒻᒪᓗ ᔅᑕᕙᓂ ᓚᐃᓐᒍᓗᐃ, ᑲᑐᔾᔨᖃᖅᓱᑎᒃ ᒫᑎᓐ ᑑᑳᑦᒥᑦ, ᐊᓯᔾᔩᕙᓪᓕᐊᓂᖅ ᐅᖃᐅᓯᓕᕆᓂᐅᑉ ᖃᓄᐃᓕᖓᓕᕐᓂᖓᓂ ᓄᓇᕗᒻᒥ, 2001-ᒥᑦ 

2016-ᒧᑦ, ᓈᓴᐅᑎᒃᑯᑦ ᖃᐅᔨᓴᖅᑏᑦ ᑲᓇᑕᒥ, ᒫᑦᓯ 2019. 



13 
 

• ᓄᓇᕗᑦ ᐃᓄᒋᐊᕐᓂᖓ ᐃᓅᓱᑦᑑᓂᖅᓴᐅᔪᑦ ᓄᓇᓕᖃᕐᕖᑦ ᐊᓯᖏᓐᓂᒃ ᐊᒻᒪᓗ ᐊᓯᖏᑦ ᐅᑭᐅᖅᑐᖅᑐᒥᑦ 

ᓄᓇᓕᖃᕐᕕᐅᔪᓂᑦ, ᐊᑯᓐᓂᖅᓱᖅᑐᑦ 28.3 ᐊᕐᕌᒍᓂᑦ, ᑕᑯᖃᓯᐅᑎᓗᒍ 41.9 ᐊᕐᕌᒍᓂᑦ ᑲᓇᑕᒥ.  

 

• ᐃᓄᐃᑦ ᐊᒥᓲᓂᖏᑦ 84.3 ᐳᓴᓐᑎᐅᓚᐅᖅᑐᑦ ᐃᒥᓲᓂᖏᓐᓂᒃ ᓄᓇᕗᒻᒥ 2021-ᒥᑦ, ᐊᑦᑎᓂᖅᓴᐅᓪᓗᓂ 84.7 ᐳᓴᓐᑎᒥᑦ 

2016-ᒥᑦ 

 

• 2021-ᒥᑦ, ᖃᓪᓗᓈᑦ ᐃᓄᒋᐊᕐᓂᖏᑦ ᐃᖃᓗᓐᓃᓂᖅᓴᐅᓚᐅᖅᑐᑦ (61.1 ᐳᓴᓐᑎ). ᐃᓄᒋᐊᕐᓂᖅᓴᐅᓚᐅᕐᒥᔪᑦ 

ᑲᖏᖅᖠᓂᕐᒥᑦ (9.1 ᐳᓴᓐᑎ) ᐊᒻᒪᓗ ᐃᖃᓗᒃᑑᑦᑎᐊᖅ (5.7 ᐳᓴᓐᑎ).  

 

ᐃᓄᒋᐊᕐᓂᐅᔪᑦ ᐃᓄᒃᑐᑦ ᐅᖃᐅᓯᕐᖓᐅᑎᓖᑦ  

• 2021-ᒥᑦ, 19,370-ᖑᔪᑦ ᓄᓇᕗᒻᒥᐅᑕᑦ (52.90 ᐳᓴᓐᑎ ᐃᓄᓕᒫᓂᑦ) ᐅᖃᐅᓯᖃᓚᐅᖅᑐᑦ ᐃᓄᒃᑐᑦ 

ᐅᖃᐅᓯᕐᖓᐅᑎᖃᕐᓂᕋᐃᓪᓗᑎᒃ. ᑖᒃᑯᐊ ᖃᑦᓯᐅᓂᖏᑦ ᐊᑉᐸᓯᒋᐊᖅᓯᒪᔪᑦ 14.20 ᐳᓴᓐᑎᒥᑦ ᑕᐃᑲᙵᓂ 2016-ᒥᑦ 

ᐊᒥᓲᓂᖏᑦ 22,600 ᓄᓇᕗᒻᒥᐅᑕᑦ ᐅᖃᓚᐅᖅᑐᑦ ᐃᓄᒃᑐᑦ ᐅᖃᐅᓯᕐᖓᐅᑎᖃᕐᓂᕋᖅᓱᑎᒃ. 

 

• ᓈᓴᐅᑎᖓᖃᑦᓯᐅᓂᖏᑦ ᐃᓄᒃᑐᑦ ᐅᖃᓪᓚᓲᑦ ᐊᒥᓲᖏᓐᓂᖅᓴᐅᔪᑦ 3,230-ᓂᒃ ᑕᐃᒪᙵᓂ 2016-ᒥᑦ, ᐳᓴᓐᑎᖓᑦ 

ᖃᑕᑦᓯᒪᓪᓚᕆᑦᑐᖅ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ. 

 

• ᐅᖓᑖᓃᕋᕐᔪᑦᑐᖅ 76.6 ᐳᓴᓐᑎ ᐃᓄᐃᑦ ᐅᖃᐅᓯᖃᓚᐅᖅᑐᑦ ᐃᓄᒃᑐᑦ ᐅᖃᐅᓯᕐᖓᐅᑎᖃᕐᓂᕋᖅᓱᑎᒃ 2016-ᒥᑦ, ᑕᒪᓐᓇ 

ᑐᑭᖃᖅᑐᖅ ᐃᓄᒃᑐᑦ ᐅᖃᐅᓯᕐᖓᐅᑎᐅᓚᐅᙱᑦᑐᖅ 23.4 ᐳᓴᓐᑎᓄᑦ ᐃᓄᓐᓄᑦ, ᐅᕝᕙᓘᓐᓃᑦ 7,075-ᓄᑦ ᐃᓄᓐᓄᑦ. 

 

ᐃᓄᒋᐊᕐᓂᐅᔪᑦ ᐅᐃᕖᑎᑐᑦ ᐅᖃᐅᓯᕐᖓᐅᑎᓖᑦ  

• 2021-ᒥᑦ, 1,450 ᓄᓇᕗᒻᒥᐅᑕᐅᔪᑦ ᐅᖃᓪᓚᒍᓐᓇᓚᐅᖅᑐᑦ ᐅᐃᕖᑎᑐᑦ. ᑖᓐᓇ ᓈᓴᐅᑎ ᑲᑕᑦᓯᒪᓚᐅᖅᑐᖅ 2016-ᒥᑦ 

(-130) ᑭᓯᐊᓂ ᖁᑦᓯᓂᖅᓴᐅᓪᓗᓂ 1991-ᒥᑦ (+635). ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ ᐊᒥᓲᓂᖏᑦ 

ᑖᒃᑯᓇᙵᑦ ᐃᓄᓐᓂᒃ ᐃᓚᒋᐊᓚᐅᖅᑐᑦ 3.8 ᐳᓴᓐᑎᒥᑦ 1991-ᒥᑦ 4.4 ᐳᓴᓐᑎᒧᑦ 2016-ᒥᑦ, ᐊᓱᐃᓪᓛᒃ ᑲᑕᓚᐅᖅᑐᑦ 

4.0 ᐳᓴᓐᑎᒧᑦ 2021-ᒥᑦ. 

• 2021-ᒥᑦ, 575-ᖑᓚᐅᖅᑐᑦ ᓄᓇᕗᒻᒥᐅᑕᑦ (1.6 ᐳᓴᓐᑎ ᐃᓄᓕᒫᓂᑦ) ᐅᐃᕖᑎᑐᑐᐊᖅ ᐅᖃᐅᓯᕐᖓᖃᓚᐅᖅᑐᑦ 

ᐅᖃᓪᓚᒍᓐᓇᖅᑕᒥᓂᒃ. 

• 2021-ᒥᑦ, 665-ᖑᔪᑦ ᓄᓇᕗᒻᒥᐅᑕᑦ ᐅᐃᕖᑎᑐᑦ ᐅᖃᐅᓯᕐᖓᐅᑎᖃᖃᓯᐅᑎᔪᑦ, ᐅᓄᕐᓂᖅᓴᑦ ᑕᐃᑲᙵᑦ 1991-ᒥᑦ 

(+205) ᐊᒻᒪᓗ 2016-ᒥᑦ (+25) 

• 2021-ᒥᑦ, 705-ᖑᔪᑦ ᐃᓄᐃᑦ (1.9 ᐳᓴᓐᑎ) ᐅᐃᕖᑎᑑᖃᑦᑕᓚᐅᖅᑐᑦ ᐊᖏᕐᕋᒥᓂ. ᐃᓚᓕᐅᔾᔭᐃᓯᒪᔪᑦ ᑕᐃᒃᑯᐊ 

ᐅᐃᕖᑎᑐᑦ ᐅᖃᐅᓯᕐᖓᐅᑎᓖᑦ, ᑕᒫᓂᐸᓗᒃ 73.9 ᐳᓴᓐᑎ  ᐅᐃᕖᑎᑑᖃᑦᑕᓚᐅᖅᑐᑦ ᐊᖏᕐᕋᒥᓂ. 

• 2021-ᒥᑦ, 295-ᖑᔪᑦ ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑕᐅᔪᑦ (2.5 ᐳᓴᓐᑎ) ᐅᐃᕖᑎᑑᖃᑦᑕᓚᐅᖅᑐᑦ 

ᐃᖅᑲᓇᐃᔭᕐᕕᖏᓐᓂᒃ. ᐃᓄᒋᐊᑦ ᐃᖅᑲᓇᐃᔭᓚᐅᖅᑐᑦ ᒐᕙᒪᓕᕆᓂᕐᒧᑦ ᐊᓪᓚᕝᕕᓕᕆᓂᕐᒥᑦ (37.3 ᐳᓴᓐᑎ), 

ᐃᓕᓐᓂᐊᕐᓂᓕᕆᓂᕐᒧᑦ ᐱᔨᑦᓯᕋᕈᑎᓄᑦ (10.2 ᐳᓴᓐᑎ) ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐃᓄᓐᓂᒃ ᐃᑲᔪᖃᑦᑕᕐᓂᕐᒥᑦ (10.2 ᐳᓴᓐᑎ). 

• ᓄᓇᓕᐅᔪᑦ ᐃᓄᒋᐊᕐᓂᖃᖅᑐᑦ 500 ᐅᖓᑖᓂᑦ ᐊᒥᓱᓛᓂᑦ ᓈᓴᐅᑎᖃᓚᐅᖅᑐᑦ ᐅᐃᕖᑎᑐᑦ ᐅᖃᓪᓚᓲᓂᑦ 

ᓄᓇᓕᐸᐅᔭᕐᒥᑦ ᐃᖃᓗᓐᓂ (15.2 ᐳᓴᓐᑎ), ᐃᖃᓗᒃᑑᑦᓯᐊᕐᒥ (2.3 ᐳᓴᓐᑎ) ᑲᖏᖅᖠᓂᕐᒥᓗ (1.9 ᐳᓴᓐᑎ) 

• ᓄᓇᓕᐅᔪᑦ ᐃᓄᒋᐊᕐᓂᖃᖅᑐᑦ 500 ᐅᖓᑖᓂᑦ ᖁᑦᓯᓂᖅᐹᒥᑦ ᐅᐃᕖᑎᑐᑦ ᐅᖃᓪᓚᓲᓂᑦ ᐃᖃᓗᓐᓂ(1,110), 

ᑲᖏᖅᖠᓂᕐᒥᑦ (55) ᐃᖃᓗᒃᑑᑦᓯᐊᕐᒥᓪᓗ (40). 

• 2021-ᒥᑦ, ᐊᑕᐅᓯᕐᒥᑦ ᑕᕝᕙᙵᑦ ᐱᖓᓲᔪᖅᑐᓂᑦ ᑲᓇᑕᐅᑉ ᓯᓚᑖᓂᙶᖅᑐᑦ (16.7%) ᐅᐃᕖᑎᑑᕈᓐᓇᓚᐅᖅᑐᑦ. 

ᑕᒪᓐᓇ ᐊᒥᓲᓂᖅᓴᐅᓚᐅᖅᑐᖅ ᑲᓇᑕᐅᑉ ᓯᓚᑖᓂᙶᖅᑐᓂᑦ ᐃᓯᖅᑎᑕᐅᔪᓂᑦ ᓯᕗᓂᖓᓂ 2016 (18.4 ᐳᓴᓐᑎ) 

ᑕᐃᒃᑯᓇᙵᑦ ᐃᓯᖅᑕᐅᓚᐅᖅᑐᓂᑦ ᐊᑯᓐᓂᖏᓐᓂᒃ 2016 ᐊᒻᒪᓗ 2021 (10.4 ᐳᓴᓐᑎ). 

ᐃᓄᒋᐊᕐᓂᐅᔪᑦ ᖃᓪᓗᓈᑎᑐᑦ ᐅᖃᐅᓯᕐᖓᐅᑎᓖᑦ  

• 2021-ᒥᑦ, 33,105-ᖑᓚᐅᖅᑐᑦ ᓄᓇᕗᒻᒥᐅᑦ ᖃᐅᔨᒪᓚᐅᖅᑐᑦ ᖃᓪᓗᓈᑎᑐᑦ ᐃᓕᓴᕆᔭᐅᓯᒪᓪᓗᓂ ᐅᖃᐅᓯᐅᓂᖓᓂ. 

• 2021-ᒥᑦ, 33,955-ᖑᓚᐅᖅᑐᑦ ᓄᓇᕗᒻᒥᐅᑦ ᐃᓕᓴᖅᓯᓚᐅᖅᑐᑦ ᖃᓪᓗᓈᑎᑐᑦ ᓯᕗᓪᓕᖅᐹᖑᓪᓗᓂ ᐃᓕᓴᕆᔭᐅᓯᒪᓪᓗᓂ 

ᐅᖃᓪᓚᑦᑕᐅᓲᖑᓪᓗᓂ. 

• 2021-ᒥᑦ, ᖃᓪᓗᓈᑎᑐᑦ ᐅᖃᐅᓯᕐᖓᐅᑎᐅᔪᖅ 12,100-ᓄᑦ ᓄᓇᕗᒻᒥᐅᑕᕐᓄᑦ (33.3%) ᐊᒻᒪᓗ ᐅᖃᐅᓯᕆᔭᐅᓪᓗᐊᑕᓲᖅ 

ᐊᖏᕐᕋᕆᔭᐅᔪᓂᑦ 17,060-ᓄᑦ ᓄᓇᕗᒻᒥᐅᑕᓄᑦ.  

• ᑕᒫᓂᐸᓗᒃ 88 ᐳᓴᓐᑎ ᐃᓄᓕᒫᓂᑦ ᖃᓪᓗᓈᑎᑐᑦ ᐅᖃᖃᑎᖃᕈᓐᓇᖅᑐᑦ. ᖃᓪᓗᓈᑎᑑᕐᓂᖅᓴᐅᖃᑦᑕᓕᖅᑐᑦ 

ᐊᑐᙱᓂᖅᓴᐅᓪᓗᑎᒃ ᑕᒪᒃᑮᓐᓂ ᐃᓄᒃᑐᑦ ᐊᒻᒪᓗ ᐅᐃᕖᑎᑐᑦ. 

 

 

6.3. ᑐᓴᐅᒪᔪᓕᕆᓂᖅ ᐊᒻᒪᓗ ᐱᔨᑦᓯᕋᕈᑏᑦ ᐃᓄᓕᒫᓄᑦ  

 

ᓇᓗᓇᐃᔭᐅᑎ ᓇᐃᓈᖅᓯᔪᖅ ᐊᒻᒪᓗ ᑕᑯᖃᓯᐅᑎᑎᑦᓯᔪᖅ ᐋᖅᑭᑦᓯᒪᓂᖓ ᐊᒻᒪᓗ ᐊᖏᓂᖓ ᑖᒃᑯᓇᙵᑦ ᒪᕐᕉᓐᓂᒃ ᐱᖁᔭᕐᓂᒃ 

ᐃᓱᒪᒋᓗᒍ ᑐᓴᐅᒪᔪᓕᕆᓂᖅ ᐊᒻᒪᓗ ᐱᔨᑦᓯᕋᕈᑏᑦ ᐃᓄᓕᒫᓄᑦ.2 

 

 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ 

 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ 

ᑲᒪᒋᔭᖃᓲᖅ ᓄᓇᕗᒻᒥ ᐱᖓᓱᓂᒃ ᐅᖃᐅᓯᕐᓂᒃ 

ᐃᓕᓴᕆᔭᐅᓯᒪᔪᓂᑦ: ᐃᓄᐃᑦ ᐅᖃᐅᓯᖓ, ᖃᓪᓗᓈᑎᑐᑦ 

ᐊᒻᒪᓗ ᐅᐃᕖᑎᑐᑦ 

ᑲᒪᒋᔭᖃᓲᖅ ᐃᓄᐃᑦ ᐅᖃᐅᓯᖓᓂᑐᐊᖅ 

ᑐᕌᖓᔪᖅ ᓄᓇᕗᒻᒥ ᑎᒥᐅᔪᓄᑦ:  

 

• ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᓄᓕᒫᓄᑦ ᐱᓕᕆᕝᕖᑦ  

• ᒪᓕᒐᓕᐅᕐᕕᒃ  

• ᓄᓇᕗᒻᒥ ᐃᖅᑲᖅᑐᐃᕕᒃ ᐊᒻᒪᓗ ᐊᓯᖏᑦ 

ᐋᖅᑭᒋᐊᒃᑲᐃᔩᑦ  

 

ᑐᕌᖓᔪᖅ ᓄᓇᕗᒻᒥ ᑎᒥᐅᔪᓄᑦ:  

 

• ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᓄᓕᒫᓄᑦ ᐱᓕᕆᕝᕖᑦ  

• ᒪᓕᒐᓕᐅᕐᕕᒃ  

• ᓄᓇᕗᒻᒥ ᐃᖅᑲᖅᑐᐃᕕᒃ ᐊᒻᒪᓗ ᐊᓯᖏᑦ 

ᐋᖅᑭᒋᐊᒃᑲᐃᔩᑦ  

 

ᑐᕌᖓᔪᖅ ᓄᓇᓕᓐᓄᑦ “ᐊᒥᓱᓄᑦ ᐱᔭᐅᒋᐊᖃᕈᓂ” ᑖᒃᑯᓄᖓ 

“ᐋᖅᑭᑦᓯᒪᔪᓂᑦ” ᑐᓴᐅᒪᑎᑦᑎᓂᕐᒥᑦ ᐊᒻᒪᓗ ᐱᔨᑦᓯᕋᕐᓂᕐᒥᑦ 

ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᒧᑦ  

 

ᑐᕌᖓᔪᖅ ᓄᓇᓕᓐᓄᑦ ᐱᔭᐅᒋᐊᖃᙱᒃᑲᓗᐊᕈᓂ 

 

 

 

ᑐᕌᖓᓪᓚᕆᙱᑦᑐᖅ ᓇᒻᒥᓂᕆᔭᐅᔪᓄᑦ ᑎᒥᐅᔪᓄᑦ  

 

 

ᑐᕌᖓᔪᖅ ᓇᒻᒥᓂᔭᐅᔪᓄᑦ ᑎᒥᐅᔪᓄᑦ (ᐃᓚᒋᔭᐅᔪᑦ 

ᓇᒻᒥᓂᕆᔭᐅᔪᑦ ᐊᒻᒪᓗ ᐊᓯᖏᑦ ᐋᖅᑭᑦᓱᖅᓯᒪᔪᒥᑦ ᑎᒥᐅᔪᑦ 

ᐱᔨᑦᓯᕋᓲᑦ ᐅᕝᕙᓘᓐᓃᑦ ᑐᑭᓯᒋᐊᕈᑎᑦᓴᑦ ᑐᓂᓯᓲᑦ ᐃᓄᓕᒫᓄᑦ 

ᓄᓇᕗᒻᒥ)  

 

ᑐᕌᖓᖏᑦᑐᖅ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓄᑦ, 

ᑐᑦᑕᕐᕕᖏᓐᓄᑦ ᐊᒻᒪᓗ ᑎᒥᐅᔪᓄᑦ  

 

 

ᑐᕌᖓᔪᖅ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓄᑦ, ᑐᑦᑕᕐᕕᖏᓐᓄᑦ 

ᐊᒻᒪᓗ ᑎᒥᐅᔪᓄᑦ  

 

 

 

 

 

 
2 ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᕗᑦ – ᐃᓗᓕᖃᐅᑦᑎᐊᖅᑐᖅ ᐸᕐᓇᐅᑎ ᒪᓕᑦᑐᖅ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ ᐱᖁᔭᖓᓂ ᐊᒻᒪᓗ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒧᑦ ᐸᕐᓇᐅᑎᖓᓂ 2012-2016, ᓄᓇᕗᑦ ᒐᕙᒪᒃᑯᑦ, ᒪᑉᐱᖅᑐᒐᖅ iii. 

ᑎᒥᐅᔪᑦ ᓄᓇᕗᒻᒥ ᑐᑭᖃᖅᑎᑕᐅᓂᖓ ᐱᖁᔭᕐᒧᑦ3 

 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 

 

• ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ 

• ᐃᓕᖅᑯᓯᓕᕆᔨᒃᑯᑦ 

• ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

• ᐃᓕᓐᓂᐊᕐᓂᓕᕆᔨᒃᑯᑦ 

• ᐊᕙᑎᓕᕆᔨᒃᑯᑦ 

• ᒐᕙᒪᓕᕆᔨᒃᑯᑦ 

• ᐃᓄᓕᕆᔨᒃᑯᑦ 

• ᑮᓇᐅᔭᓕᕆᔨᒃᑯᑦ 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

• ᐃᖅᑲᓇᐃᔭᖅᑐᓕᕆᔨᒃᑯᑦ  

• ᒪᓕᒐᓕᕆᔨᒃᑯᑦ 

 

ᐊᓪᓚᕝᕕᐅᔪᑦ ᐊᒻᒪᓗ ᐱᓕᕆᕝᕕᐅᔪᑦ ᒪᓕᒐᓕᐅᕐᕕᒻᒧᑦ 

ᓄᓇᕗᒻᒥ 

 

ᐃᖅᑲᖅᑐᐃᕕᓕᕆᔩᑦ ᑎᒥᖏᑦ 

• ᐃᖅᑲᖅᑐᐃᕕᒃ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

• ᓄᓇᕗᒻᒥ ᐃᖅᑲᖅᑐᐃᕕᒃ 

 

ᐃᓄᓕᒫᓄᑦ ᐱᓕᕆᕝᕖᑦ 

 

• ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓄᓇᕗᒻᒥ 

• ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

• ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

• ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ 

• ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

• ᓄᓇᕗᒻᒥ ᓯᓚᑦᑐᖅᓴᕐᕕᒃ 

• ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 

• ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ 

• ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

• ᖁᓪᓖᑦ ᓄᓇᕘᒥ ᐊᕐᓇᓄᑦ ᑲᑎᒪᔩᑦ 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ 

 

ᖁᐊᓯ−ᐃᖅᑲᖅᑐᐃᕕᓕᕆᔩᑦ ᑎᒥᖏᑦ 

(ᑭᓪᓕᖃᖅᑎᑕᐅᙱᑦᑐᑦ) 

• ᐃᓄᓐᓄᑦ ᐱᔪᓐᓇᐅᑎᓄᑦ ᐋᖅᑭᒋᐊᒃᑲᐃᔩᑦ 

• ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔭᕆᐊᖃᖅᑐᓄᑦ ᑲᑎᒪᔩᑦ 

• ᐃᒥᐊᓗᒻᒧᑦ ᓚᐃᓴᓐᓯᑖᕐᓂᕐᒧᑦ ᑲᑎᒪᔩᑦ 

 

 

 

 

 

 

 

 

 

 

 

 

 

 

 

 
3 Idem, ᒪᑉᐱᖅᑐᒐᖅ 4. ᓄᓇᕗᒻᒥ ᑎᒥᐅᔪᑦ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᓂᑦ A, B ᐊᒻᒪᓗ C ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒥᑦ ᐱᖁᔭᕐᒥᑦ. 

7. ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᑦ  

 

7.1. ᐃᖅᑲᓇᐃᔭᖅᑏᑦ ᐊᒻᒪᓗ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᑎᑦᑎᓂᖅ 

 

• ᐱᖓᓲᔪᖅᑐᓂᑦ ᐅᓪᓗᓕᒫᖅᑐᓂᑦ ᐃᓂᑕᖃᖅᑐᖅ4 ᑕᐃᑲᓂ ᐊᓪᓚᕝᕕᖓᓂ ᐅᖃᐅᓯᕐᓄᑦ ᑲᒥᓯᓇᒧᑦ. 

 

ᑎᑭᓪᓗᒍ ᒫᑦᓯ 31, 2022, ᒪᕐᕉᒃ ᐃᓂᒋᔭᐅᔫᒃ ᐃᓐᓄᑦᑕᐅᓯᒪᓚᐅᖅᑑᒃ: 

• ᐊᐅᓚᑦᓯᔨ, ᑐᓴᐅᒪᑎᑦᓯᔾᔪᑎᓄᑦ  

• ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ ᐱᓕᕆᔨ − ᐅᐃᕖᑎᑐᑦ  

 

ᐊᒻᒪᓗ ᒪᑐᐃᖓᔪᖃᓚᐅᖅᑐᖅ ᐊᑕᐅᓯᕐᒧᑦ ᐃᓂᒋᔭᐅᔪᒧᑦ: 

• ᑐᑭᒧᐊᖅᑎᑦᓯᔨ ᐅᐸᓗᖓᐃᔭᑦᓯᐊᖅᓯᒪᓂᒃᑯᑦ ᐸᕐᓇᐃᓂᕐᒧᑦ ᐊᒻᒪᓗ ᐊᑐᐊᒐᓕᐅᕐᓂᕐᒧᑦ  

• ᐱᓕᕆᖃᑎᖃᓚᐅᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔮᕆᔭᐅᔪᒥᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᕝᕕᖓᓄᑦ 

ᐋᖅᑭᒋᐊᖅᓯᓂᕐᒥᑦ ᐃᖅᑲᓇᐃᔮᑉ ᓇᓗᓇᐃᔭᐅᑎᖏᓐᓂᒃ ᐃᓄᓕᒫᓄᑦ ᐱᓕᕆᔨᐅᔪᒥᑦ ᑖᓐᓇᐅᖔᓕᕐᓗᓂ ᐊᐅᓚᑦᓯᔨ 

ᑐᓴᐅᒪᑎᑦᓯᔾᔪᑎᓄᑦ.  

• ᑐᑭᒧᐊᖅᑎᑦᓯᔨ ᐅᐸᓗᖓᐃᔭᑦᓯᐊᖅᓯᒪᓂᒃᑯᑦ ᐸᕐᓇᐃᓂᕐᒧᑦ ᐊᒻᒪᓗ ᐊᑐᐊᒐᓕᐅᕐᓂᕐᒧᑦ ᐃᖅᑲᓇᐃᔭᕐᓄᕐᒧᑦ ᐃᓱᓕᑦᓯᔪᔪᖅ 

ᔮᓐᓄᐊᓕ 2022-ᒥᑦ.  

 

• ᐃᖅᑲᓇᐃᔮᑦᓴᖅ ᐊᐅᓚᑦᓯᔨᓄᑦ ᐃᑲᔪᖅᑎᒧᑦ ᓴᖅᑭᑕᐅᔪᔪᖅ ᒪᑐᕝᕕᑦᓴᖃᖅᓱᓂ ᐋᒡᒌᓯ 6, 2021-ᒥᑦ. ᑐᕌᖓᓪᓚᕆᑦᑐᑦ 

ᓄᓇᕗᒻᒥᐅᓄᑦ ᐃᓄᓐᓄᑦ, ᐃᓱᓕᕝᕕᑦᓴᓕᒃ ᐃᓪᓗᖃᖅᑎᑕᐅᙱᑦᑐᖅ.  

 

ᑎᑭᓪᓗᒍ ᒫᑦᓯ 31, 2023, ᐱᖓᓱᑦ ᐃᓂᒋᔭᐅᔪᑦ ᐃᓐᓄᑦᑕᐅᓯᒪᓚᐅᖅᑐᑦ: 

 

• ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ ᐱᓕᕆᔨ − ᐅᐃᕖᑎᑐᑦ  

• ᑐᑭᒧᐊᖅᑎᑦᓯᔨ ᐅᐸᓗᖓᐃᔭᑦᓯᐊᖅᓯᒪᓂᒃᑯᑦ ᐸᕐᓇᐃᓂᕐᒧᑦ ᐊᒻᒪᓗ ᐊᑐᐊᒐᓕᐅᕐᓂᕐᒧᑦ 

• ᐊᖓᔪᖅᑲᐅᑎᓄᑦ ᐃᑲᔪᖅᑎ  

•  ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ ᖃᐅᔨᓇᓱᓐᓂᕐᒧᑦ/ᖃᐅᔨᓴᕐᓂᕐᒧᑦ ᐱᓕᕆᔨᒧᑦ (ᐃᓄᒃᑎᑐᑦ) ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ 

ᓴᐳᔾᔨᓯᒪᓂᕐᒥᑦ ᐱᖁᔭᕐᒧᑦ ᑐᓴᐅᒪᔪᓕᕆᓂᕐᒧᑦ ᐱᓕᕆᔨ ᑲᒪᒋᔭᐅᕙᓪᓕᐊᓚᐅᖅᑐᖅ. ᒪᕐᕉᓐᓂᒃ ᐃᓅᓐᓂᒃ 

ᐃᖅᑲᓇᐃᔮᖅᑖᖅᑎᑦᓯᓚᐅᖅᑐᑦ. 

• ᐄᐳᓗ ᐊᒻᒪᓗ ᒪᐃ 2023-ᒥᑦ, ᐃᖅᑲᓇᐃᔭᖅᑎᐅᔪᖅ ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᐊᓪᓚᕝᕕᐅᑉ 

ᖃᕋᓴᐅᔭᓕᕆᔾᔪᑎᖏᓐᓂᒃ (i-sight). 

• ᒪᐃ 2023-ᒥᑦ, ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᓐᓂ ᓂᐅᕕᕐᓂᕐᒧᑦ ᐱᓕᒻᒪᑦᓴᐃᖃᑕᐅᓚᐅᖅᑐᑦ. 

 

 

7.2. ᐊᐅᓪᓚᕐᓂᖅ, ᑲᑎᒪᓃᑦ ᐊᒻᒪᓗ ᑲᑎᓐᓂᐅᔪᑦ 

 

• ᐅᖃᐅᓯᕐᓄᑦ ᑲᒥᓯᓇ ᐅᖃᓕᒪᓚᐅᖅᑐᖅ ᒪᓕᒐᓕᐅᕐᕕᔾᔪᐊᕐᒥᑦ ᑲᑎᒪᔨᕋᓛᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ 

ᐅᑭᐅᖅᑕᖅᑐᓕᕆᔨᒃᑯᓐᓄᑦ ᐋᑐᕚᒥᑦ ᔮᓐᓄᐊᓕ 30, 2023-ᒥᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐅᖃᐅᓯᒃᑲᓐᓂᓚᐅᖅᑕᖓ 

ᐊᓪᓚᕝᕕᖓᑕ ᐱᓇᓱᐊᒐᕆᔭᖓ ᐊᒻᒪᓗ ᐅᖃᐅᓯᕆᓪᓗᓂᐅᒃ ᐊᑲᐅᙱᓕᐅᕈᑕᐅᔪᓂᑦ ᓄᓇᕗᑦ ᐊᑐᖅᓯᒪᔭᖏᓐᓂᒃ ᒐᕙᒪᑐᖃᒃᑯᑦ 

 
4 ᐅᖃᐅᓯᕐᓄᑦ ᑲᒥᓯᓇ ᑎᒃᑯᐊᖅᑕᐅᓲᖑᒻᒪᑦ ᑲᒥᓯᓇᒧᑦ ᓄᓇᕗᒻᒧᑦ ᑕᐃᒪᐃᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ, ᑖᓐᓇ ᐃᓂᒋᔭᐅᔪᖅ ᐃᓱᒪᒋᖃᓯᐅᑎᖏᑕᕗᑦ.  

ᒪᓕᑦᓯᐊᙱᓐᓂᕆᔭᖏᓐᓂᒃ ᒪᕐᕉᓐᓂᒃ ᓄᓇᕗᒻᒥᑦ ᐅᖃᐅᓯᕐᓄᑦ ᐱᖁᔭᐅᔪᓂᑦ, ᐱᓗᐊᖅᑐᒥᑦ ᐃᓄᐃᑦ ᐅᖃᐅᓯᖓᓄᑦ 

ᓴᐳᔾᔨᓯᒪᓂᕐᒥᑦ ᐱᖁᔭᖓᓂ. ᐅᖃᐅᓯᕐᓄᑦ ᑲᒥᓯᓇ ᐅᖃᒃᑲᓐᓂᓚᐅᖅᑐᖅ ᑲᓇᑕ ᐊᖏᖅᓯᒪᒐᓗᐊᖅᑎᓪᓗᓂ ᒪᓕᑦᓯᐊᕐᓂᕐᒥᑦ 

ᓄᓇᕐᔪᐊᕐᒥᑦ ᓱᓕᓂᕋᕈᑎ ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᓯᒪᔪᓄᑦ (UNDRIP) ᓱᓕᓂᕋᕈᑎ ᓄᓇᖃᖅᑳᖅᓯᒪᔪᓄᑦ. 

ᒐᕙᒪᑐᖃᒃᑯᑦ ᑐᑦᑕᕐᕕᖏᓐᓂᒃ, ᐱᓕᕆᕝᕕᖏᓐᓂᑦ, ᐊᒻᒪᓗ ᑎᒥᐅᔪᓂᑦ ᓄᓇᕗᒻᒥ ᒪᓕᑦᓯᐊᕆᐊᓖᑦ ᐃᓄᐃᑦ ᐅᖃᐅᓯᖓᓄᑦ 

ᓴᐳᔾᔨᓯᒪᓂᕐᒥᑦ ᐱᖁᔭᖓᓂ ᓄᓇᕗᒻᒥ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓄᓇᕗᒻᒥ (OLCN) ᐅᖃᐅᔾᔭᐅᖃᑦᑕᖅᑐᑦ ᓱᓕ 

ᐃᓱᒫᓗᒋᔭᐅᔪᓂᑦ ᒐᕙᒪᑐᖃᒃᑯᑦ ᑐᑦᑕᕐᕕᖏᓐᓂᒃ, ᐱᓕᕆᕝᕕᖏᓐᓂᑦ, ᐊᒻᒪᓗ ᑎᒥᐅᔪᓂᑦ ᓄᓇᕗᒻᒥ. ᓱᓕᒃᑲᓐᓂᖅ, 

ᐊᑲᐅᙱᓕᐅᕈᑕᐅᔪᑦ ᐊᓪᓚᕝᕕᐅᔪᖅ ᐊᑐᖃᑦᑕᖅᑕᖏᑦ ᑲᒪᒋᔭᖃᕋᓱᐊᖅᑎᓪᓗᒋᑦ ᐃᓱᒫᓗᒋᔭᐅᔪᑦ ᑕᒪᒃᑯᓄᖓ ᒐᕙᒪᑐᖃᒃᑯᑦ 

ᑐᑦᑕᕐᕕᖏᓐᓂᒃ, ᐱᓕᕆᕝᕕᖏᓐᓂᑦ, ᐊᒻᒪᓗ ᑎᒥᐅᔪᓂᑦ ᓄᓇᕗᒻᒥ ᒪᑯᐊᖑᔪᑦ:  

(a) ᑭᐅᔭᐅᓯᒪᙱᓗᐊᕐᓂᖏᑦ ᐊᑐᓪᓚᕆᒋᐊᖃᖅᑐᓂᑦ ᒐᕙᒪᑐᖃᒃᑯᑦ ᑐᑦᑕᕐᕕᖏᓐᓂᒃ, ᐱᓕᕆᕝᕕᖏᓐᓂᒃ, ᐊᒻᒪᓗ ᑎᒥᐅᔪᓂᑦ; 

ᐊᒻᒪᓗ 

(b) ᐃᑲᔫᑎᑦᓴᓂᑦ ᐱᑕᖃᙱᑦᑐᖅ ᒪᓕᑦᓯᐊᖁᓪᓗᒋᑦ ᒪᓕᒐᕐᒥᑦ, ᐅᓐᓂᕐᓗᒍᑕᐅᔪᑦ ᐱᔪᓐᓇᖅᑎᑕᐅᒐᓗᐊᖅᑲᑕ.  

 

ᐅᖃᐅᓯᕐᓄᑦ ᑲᒥᓯᓇ ᐅᖃᓚᐅᖅᑐᖅ ᑕᒪᓐᓇ ᐱᓗᐊᖅᑐᒥᑦ ᐃᓱᒫᓗᒋᔭᐅᔪᖅ ᐅᐱᓐᓇᕋᓂ ᒐᕙᒪᑐᖃᒃᑯᑦ ᑐᑦᑕᕐᕕᖏᓐᓂᒃ, 

ᐱᓕᕆᕝᕕᖏᓐᓂᑦ, ᐊᒻᒪᓗ ᑎᒥᐅᔪᓂᑦ ᓄᓇᕗᒻᒥ ᓵᑕᐅᔪᓐᓇᕐᒪᑕ ᐊᒥᒐᓗᐊᕐᓂᖏᓐᓂᒃ ᐃᓄᒃᑐᑦ ᐅᖃᓪᓚᐅᓯᒃᑯᑦ 

ᑐᓴᐅᒪᐅᔪᓕᕆᔾᔪᑎᖏᓐᓄᑦ, ᐃᓄᓕᒫᓄᑦ ᓇᓗᓇᐃᒃᑯᑕᑦ, ᐊᑭᓐᓇᕐᒥᐅᑕᑦ ᐸᐃᑉᐹᑦ, ᑐᙵᓴᐃᔨᐅᔪᑦ, ᐊᒻᒪᓗ ᐱᔨᑦᓯᕋᕈᑎᐅᔪᓂᑦ 

ᑕᐃᒫᒃ ᒪᓕᒋᐊᓕᓐᓂᒃ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ. 

ᐃᓚᒃᑲᓐᓂᕐᓗᒍ, ᐅᖃᐅᓯᕐᓄᑦ ᑲᒥᓯᓇ ᒪᑯᓂᖓ ᐆᑦᑑᑎᖃᖅᓱᓂ ᐅᖃᐅᓯᖃᓚᐅᖅᑐᖅ ᐃᓱᒫᓗᒋᔭᐅᔪᓂᑦ ᑐᓂᔭᐅᔪᓂᑦ 

ᐊᓪᓚᕝᕕᖓᓄᑦ: 

ᐆᑦᑑᑎ 1: ᐃᓄᒃᑎᑑᖅᓯᒪᓚᐅᙱᑦᑐᑦ ᐊᑭᓐᓇᕐᒧᑦ ᐸᐃᑉᐹᓂᑦ ᐊᒻᒪᓗ ᓂᕈᐊᕐᓂᕐᒧᑦ ᐸᐃᑉᐹᓂᑦ ᑭᖑᓪᓕᕐᒥᑦ ᒐᕙᒪᑐᖃᒃᑯᑦ 

ᓂᕈᐊᖅᑎᑦᓯᑎᓪᓗᒋᑦ ᓄᓇᕗᒻᒥ; 

 

ᐆᑦᑑᑎ 2: ᑐᑭᓯᒋᐊᕈᑎᑦᓴᑦ ᑐᕌᖓᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᓲᕐᓗ “ᒥᓕᒐᕐᒥᑦ ᐊᑐᕆᐊᓕᒃ” ᓇᓗᓇᐃᒃᑯᑕᖅ 

ᐹᖓᓃᓚᐅᖅᑐᖅ ᓂᕈᐊᕐᓇᐅᑎᓪᓗᒍ ᐅᓪᓗᖓᓂ, ᖃᓪᓗᓈᑎᑑᖓᑐᐃᓐᓇᓚᐅᖅᑐᖅ, ᖃᓪᓗᓈᑎᑑᕈᓐᓇᙱᑦᑐᓂᑦ 

ᓂᕈᐊᖅᑎᑕᖃᖅᑎᓪᓗᒍ ᓄᓇᓕᒻᒥ;  

 

ᐆᑦᑑᑎ 3: ᐊᑭᓐᓇᕐᒧᑦ ᐸᐃᑉᐹᑦ ᑲᕙᒪᑐᖃᒃᑯᑦ ᐃᓪᓗᕐᔪᐊᖓᓂ ᖃᓪᓗᓈᑎᑐᖓᑐᐃᓐᓇᓚᐅᖅᑐᑦ ᐊᒻᒪᓗ ᐅᐃᕖᑎᑐᑦ; 

 

ᐆᑦᑑᑎ 4: ᐃᓄᐃᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᐅᔪᑦ ᓄᓇᕗᒻᒥ ᐊᑭᓕᖅᑕᐅᖃᑦᑕᖏᑦᑐᑦ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ 

ᐊᑭᓕᐅᑎᒥᑦ ᐃᓄᒃᑑᕆᐊᖃᕋᓗᐊᖅᑲᑕ ᐱᔭᑦᓴᕆᔭᖏᓐᓄᑦ ᓄᓇᕗᒻᒥ.  

 

ᑲᒪᒋᔭᖃᕐᓂᕐᒥᑦ ᑕᒪᒃᑯᓂᖓ ᐃᓱᒫᓗᒋᔭᐅᔪᓂᑦ, ᐅᖃᐅᓯᕐᓄᑦ ᑲᒥᓯᓇ ᐊᑖᓂ ᑎᑎᕋᖅᓯᒪᔪᓂᑦ ᐊᑐᓕᖁᔨᔪᖅ: 

ᐊᑐᓕᖁᔭᓕᐊᖅ 1: ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ (ᐊᐅᓚᑦᓯᓂᕐᒧᑦ ᐃᑲᔫᑎᑦᓴᖅ) 

ᐋᖅᑭᑦᓯᓗᑎᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᑦ ᒐᕙᒪᑐᖃᒃᑯᑦ ᑐᑦᑕᕐᕕᖏᓐᓂᒃ, ᐱᓕᕆᕝᕕᖏᓐᓂᑦ, ᐊᒻᒪᓗ ᑎᒥᐅᔪᓂᑦ 

ᓄᓇᕗᒻᒥ. ᑖᓐᓇ ᐱᓕᕆᔾᔪᓯᐅᓛᖅᑐᖅ ᑐᓴᐅᒪᔪᓕᕆᑦᓯᐊᕆᓂᕐᒧᑦ ᐅᖃᐅᓯᕐᓄᑦ ᐊᑲᐅᙱᓕᐅᕈᑕᐅᔪᓂᑦ ᐊᒻᒪᓗ ᐋᖅᑭᑦᑕᐅᓗᑎᒃ 

ᐃᓱᒫᓗᒋᔭᐅᔪᑦ ᐅᖃᐅᓯᕆᔭᐅᑎᓪᓗᒋᑦ ᒐᕙᒪᑐᖃᒃᑯᑦ ᑎᒥᐅᔪᒥᑦ ᓄᓇᕗᒻᒥ.  

 

ᐊᑐᓕᖁᔭᓕᐊᖅ 2: ᒪᓕᒐᑦᓴᒧᑦ ᐃᑲᔫᑎᑦᓴᖅ 

• ᒐᕙᒪᑐᖃᒃᑯᑦ ᑲᑎᒪᔨᖏᑦ ᓵᑕᐅᒍᓐᓇᖅᑐᑦ ᐱᓕᕆᑎᑦᓯᓂᕐᒥᑦ ᐊᑐᓕᖁᔭᓕᐊᖑᓯᒪᔪᓂᑦ ᐅᖃᐅᓯᕐᓄᑦ ᐊᑲᐅᙱᓕᐅᕈᑕᐅᔪᓂᑦ 

ᓄᓇᕗᒻᒥ ᐊᒻᒪᓗ ᐱᖃᓯᐅᑎᓗᓂ ᑲᓇᑕ; 

• ᐋᖅᑭᑦᓯᓂᕐᒥᑦ ᑐᑭᓯᓇᑦᓯᐊᖅᑐᒥᑦ ᖃᓄᖅ ᐊᑯᓂᐅᑎᒋᔪᒥᑦ ᑕᒪᒃᑯᐊ ᒐᕙᒪᑐᖃᒃᑯᑦ ᑐᑦᑕᕐᕕᖏᑦ, ᐱᓕᕆᕝᕕᖏᑦ, ᐊᒻᒪᓗ 

ᑎᒥᐅᔪᓂᑦ ᐊᐅᓚᓂᖃᖅᑐᓂᑦ ᓄᓇᕗᒻᒥ ᑭᐅᓯᒪᒋᐊᖃᕐᒪᖔᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓄᓇᕗᒻᒥ ᐊᑐᓕᖁᔭᖏᓐᓂᒃ. 

• ᒪᐃ 24-ᒥᑦ 28-ᒧᑦ, 2023, ᓴᓇᑐ ᑯᐊᒥᐊ, ᒪᓕᑦᑕᐅᓪᓗᓂ ᓴᓇᑐ ᑕᓂᔅ ᒡᓚᓐ ᐹᑐᓴᓐᒧᑦ, ᓂᐅᕐᕈᓚᐅᖅᑐᖅ ᐃᖃᓗᐃᑦ, 

ᓄᓇᕗᒻᒧᑦ, ᑐᑭᓯᐅᒪᓂᖅᓴᐅᒍᒪᓪᓗᓂ ᐊᑐᖅᑕᐅᓪᓚᕆᑦᑐᓂᑦ ᑕᒫᓂ ᐊᒻᒪᓗ ᐊᑲᐅᙱᓕᐅᕈᑕᐅᓪᓚᕆᑦᑐᓂᑦ ᓴᐳᔾᔨᓂᕐᒥᑦ 

ᐅᖃᐅᓯᕐᓂᑦ ᐃᓕᓴᕆᔭᐅᓯᒪᔪᓂᑦ ᓄᓇᕗᒻᒥ, ᐊᔾᔨᐅᙱᑦᑐᖅ ᐊᑐᖅᑕᐅᔪᖅ ᑲᓇᒥ ᐅᖃᐅᓯᓕᕆᓂᕐᒨᖓᔪᒥᑦ. ᓴᓇᑐ ᑯᐊᒥᐊ 

ᐊᒻᒪᓗ ᑕᓂᔅ ᒡᓚᓐ ᐹᑐᓴᓐ ᑕᐅᑐᓚᐅᖅᑐᑦ ᐊᒥᓱᓂᑦ ᒧᒥᐅᓯᑐᖃᕐᓂᑦ ᐊᒻᒪᓗ ᓂᕿᓂᑦ. 

ᓱᓕᒃᑲᓐᓂᖅ, ᓴᓇᑐ ᑯᐊᒥᐊ ᑲᑎᖃᑎᖃᓚᐅᖅᑐᖅ ᑕᐃᑦᓱᒪᓂ ᒥᓂᔅᑕᐅᓚᐅᖅᑐᒥᑦ ᐅᖃᐅᓯᕐᓄᑦ.  

• ᒪᐃ 2023-ᒥᑦ, ᐅᖃᐅᓯᕐᓄᑦ ᑲᒥᓯᓇ ᑲᑎᖃᑎᖃᓚᐅᖅᑐᖅ ᑮᓇᐅᔭᓕᕆᔨᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖏᑕ ᑐᓪᓕᖏᓐᓂᒃ ᐊᒻᒪᓗ ᑐᑭᒧᐊᖅᑎᑦᓯᔨᒥᑦ ᒪᓕᒐᓕᕆᓂᕐᒧᑦ ᐱᔾᔪᑎᒋᓪᓗᒍ ᐅᖃᐅᓯᕐᓄᑦ ᑮᓇᐅᔭᒃᑯᕕᒃ. 

• ᐊᓪᓚᕝᕕᕗᑦ ᐅᖃᖃᑎᖃᓚᐅᕐᒥᔪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᒪᒋᔭᖃᕐᓂᕐᒥᑦ ᐊᑕᐅᓯᕐᒥᑦ ᐃᓱᒫᓗᒋᔭᐅᔪᒥᑦ 

ᐱᔾᔪᑎᒋᓪᓗᒍ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᑮᓇᐅᔭᕐᓂᒃ ᐃᓄᒃᑎᑑᓲᓂᑦ ᐃᖅᑲᓇᐃᔭᖅᑎᓂᑦ ᒐᕙᒪᑐᖃᒃᑯᓐᓂ. ᐊᑕᐅᓯᕐᒥᑦ 

ᑕᐃᒪᐃᑦᑐᒥᑦ ᑎᑎᖅᑲᕐᒥᑦ ᑕᑯᔭᐅᒍᓐᓇᖅᑐᖅ ᐃᓚᒍᑕᖓ A-ᒥᑦ. 

 

 

7.3. ᐃᓄᓐᓂᑦ ᑐᓴᖅᑎᑦᓯᓂᕐᒥᑦ 

 

• ᓄᓇᑦᓯᐊᕐᒥ ᐱᕙᓪᓕᐊᔪᑦ ᐊᐱᖅᓱᓚᐅᖅᑐᑦ ᐅᖃᐅᓯᕐᓄᑦ ᑲᒥᓯᓇᒥᑦ ᒐᕙᒪᑐᖃᒃᑯᑦ ᓂᕈᐊᕐᓂᕐᒧᑦ ᐸᐃᑉᐹᓂᑦ.  

• Up Here ᐅᖃᓕᒫᒐᖅ ᓴᖅᑭᑎᑦᓯᓯᒪᔪᑦ ᐊᐱᖅᓱᕐᓂᐅᔪᒥᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᓂ ᐊᒻᒪᓗ Microsoft 

ᑐᑭᓕᐅᕆᔨ.  

• ᐊᐱᖅᓱᖅᑕᐅᓂᖅ Microsoft−ᑯᓐᓂ: Real AI 

• ᓰᐲᓰ ᓈᓚᐅᑎᒃᑯᑦ ᐊᐱᖅᓱᖅᑕᐅᓂᖅ 

• ᓰᐲᓰ ᑐᑦᓯᕋᖅᑐᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐊᑲᐅᙱᓕᐅᕈᑕᐅᔪᓂᑦ 

• ᑎᑎᕋᖅᓯᒪᔪᑦ ᓴᖅᑭᔮᖅᑐᖅ ᑕᐃᑲᙵᑦ Microsoft Real AI ᐊᐱᖅᓱᕐᓂᕐᒧᑦ 

• ᓰᐲᓰ ᐅᑭᐅᖅᑕᖅᑐᒥᑦ ᐊᐱᖅᓱᖅᑕᐅᓂᖅ ᐱᔾᔪᖃᖅᓱᑎ ᐊᐅᓚᑦᓯᔨᐅᔪᒥᑦ ᐊᒻᒪᓗ ᐅᖃᐅᓯᕐᓄᑦ ᐃᓱᒫᓗᒋᔭᐅᔪᓂᑦ 

• APTN ᐱᕙᓪᓕᐊᔪᑦ ᐱᔾᔪᑎᖃᖅᓱᑎ ᐊᐅᓚᑦᓯᔨᐅᔪᒥᑦ ᐊᒻᒪᓗ ᐅᖃᐅᓯᕐᓄᑦ ᐃᓱᒫᓗᒋᔭᐅᔪᓂᑦ 

• ᓰᐲᓰ ᐱᕙᓪᓕᐊᔪᑦ – « ᑖᓐᓇ Rundown » ᐊᐱᖅᓱᕐᓂᖅ ᐱᔾᔪᑎᒋᓪᓗᒍ ᐅᖃᐅᓯᕐᒧᑦ ᐃᓱᒫᓗᒋᔭᐅᔪᓂᑦ 

• News North−ᑯᑦ ᐊᐱᖅᓱᖅᑐᑦ ᐱᔾᔪᑎᖃᖅᓱᑎ ᑰᒑᕐᔪᒻᒥ ᐊᖅᑯᑎᖏᓐᓂᒃ ᓇᓗᓇᐃᒃᑯᑕᖏᓐᓂᒃ ᐃᓄᒃᑎᑑᖓᔪᓂᑦ 

• ᓰᐲᓰ ᐃᑲᓛᒃᑯᑦ ᐊᐱᖅᓱᖅᑕᐅᓂᖅ ᐃᐊᒻᐸᓯ ᐅᐊᔅᑦ ᐱᔾᔪᑎᒋᓪᓗᒍ 

• MS ᑐᑭᓕᐅᕆᔨ ᑕᑯᑦᓴᐅᑦᓴᐅᑎᒋᔪᖅ ᑕᕐᕆᔮᑦᓴᕐᓗ ᐊᒻᒪᓗ ᑎᑎᕋᖅᒪᔪᑦ 

• ᓰᐲᓰ Northbeat ᐊᐱᖅᓱᕐᓂᖓ ᐱᔾᔪᑎᒋᓪᓗᒍ ᐃᓄᒃᑐᑦ ᐅᖃᐅᓯᖃᕐᓂᕐᒥᑦ ᑕᖅᑭᖓᓂ 

• ᐊᐱᖅᓱᖅᑕᐅᓂᖅ ᓰᐲᓰ ᐃᒐᓛᒃᑯᓐᓂ ᐱᔾᔪᑎᒋᓪᓗᒍ ᐅᖃᐅᓯᓕᕆᓂᐅᑉ ᑕᖅᑭᖓ 

• ᓰᐲᓰᒃᑯᓐᓂ ᐊᐱᖅᓱᖅᑕᐅᓂᖅ ᑕᐅᓱᓐᓂᒃᑯᓐᓂ 

• ᐊᐱᖅᓱᖅᑕᐅᓂᖅ ᓄᓇᖃᖅᑳᖅᓯᒪᔪᓄᑦ ᐅᖃᐅᓯᕐᒥᑦ ᑕᑯᑦᓴᐅᑎᑦᓯᓂᕐᒥᑦ ᑎᑎᕋᖅᓯᒪᔪᖅ 

• ᐱᕙᓪᓕᐊᔪᓕᕆᔨᓄᑦ ᐊᐱᖅᓱᖅᑕᐅᓃᑦ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᓂᕈᐊᕐᓂᕐᒧᑦ ᐸᐃᑉᐹᓂᑦ ᐊᒻᒪᓗ ᓵᖓᓃᑎᑕᐅᓂᖏᑦ 

ᑲᑎᒪᔨᕋᓛᓂᑦ 

7.4. ᐱᓕᕆᐊᑦᓴᑦ 

 

• ᕿᒥᕐᕈᐊᓚᐅᖅᑕᕗᑦ ᐱᔭᕇᖅᓯᒪᔪᑦ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᓂᑦ ᑐᓂᔭᐅᔪᑦ ᓇᒻᒥᓂᕆᔭᐅᔪᓂᑦ, ᐊᖏᖅᑕᐅᓪᓗᑎᒃ 

ᐊᒻᒪᓗ ᖃᐅᔨᒋᐊᕐᕕᐅᒃᑲᓐᓂᖅᓱᑎ ᑕᐃᒪᐃᒋᐊᖃᖅᑎᓪᓗᒋᑦ. 

 

• ᖃᐅᔨᓴᓚᐅᖅᑐᑦ ᐃᓱᒫᓗᒋᔭᐅᔪᓂᑦ ᑐᓂᔭᐅᔪᓂᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊᖓᓄᑦ. 

 

• ᑕᑯᒋᐊᒃᑲᓐᓂᕐᓂᐊᖅᑕᕗᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔭᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ. 

 

• ᕿᒥᕐᕈᐊᓚᐅᖅᑕᕗᑦ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᑦ ᐊᒻᒪᓗ ᒪᓕᒋᐊᓕᓐᓂᒃ ᐊᒻᒪᓗ 

ᐊᑐᐃᓐᓇᐅᑎᑕᐅᓪᓗᑎᒃ ᑕᒪᐃᓐᓂᒃ ᓄᓇᕗᒻᒥ ᐅᖃᐅᓯᐅᔪᓂᑦ. 

 

• ᐱᕐᔪᐊᖑᓂᖅᐹᖑᓚᐅᖅᑐᖅ ᐱᓕᕆᐊᖑᔭᕆᐊᓕᒃ 2023-ᒥᑦ ᕿᒥᕐᕈᔭᐅᓂᖓ ᒪᕐᕉᒃ ᓄᓇᕗᒻᒥ ᐅᖃᐅᓯᕐᓄᑦ ᐱᖁᔭᕐᓂᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓ ᕿᒥᕐᕈᓂᖃᕐᔪᐊᓚᐅᖅᑐᑦ ᑖᒃᑯᓂᖓ ᓄᓇᕗᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ 

ᐱᖁᔭᖓᓂ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ. ᐅᖃᐅᓯᕐᓄᑦ ᑲᒥᓯᓇ ᑕᐃᑲᓃᓚᐅᖅᑐᖅ 

ᒪᓕᒐᓕᐅᕐᕕᒻᒥ ᓯᑎᐱᕆ 25, 2023 ᒥ.  

8. ᐃᓱᒫᓗᒋᔭᐅᔪᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑏᑦ   

 

8.1. ᐃᓱᒫᓗᒋᔭᐅᔪᑦ  

 

ᑎᑭᐅᒪᓂᕐᒧᑦ ᐱᔭᑦᓴᕆᔭᖓᓂ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ (OLC) ᐱᓕᕆᐊᖃᓲᖅ ᐊᔾᔨᒌᙱᑦᑐᓂᑦ ᖃᓄᐃᓕᐅᕈᑎᓂᑦ, 

ᖃᐅᔨᓴᕐᓂᐅᔪᓂᓪᓗ ᐃᓱᒫᓗᒋᔭᐅᔪᓂᑦ ᐃᓄᓕᒫᓂᑦ. ᐃᓱᒫᓗᒋᔭᐅᔪᑦ ᑐᕌᕐᓂᖃᓪᓚᕆᑦᑐᒃᑯᑦ ᓄᓇᕗᒻᒥᐅᑕᐅᔪᑦ, ᐃᓚᒋᔭᐅᓪᓗᑎᒃ 

ᐃᓄᓕᒫᓄᑦ, ᐅᖃᐅᓯᖃᕈᓐᓇᖅᑐᑦ ᓈᒻᒪᑦᓴᙱᒋᖓᖏᑦ ᐅᕝᕙᓘᓐᓃᑦ ᐃᓱᒫᓗᒋᔭᐅᔪᖅ ᑐᓴᐅᒪᑎᑕᐅᓂᕐᒧᑦ ᐊᒻᒪᓗ ᐱᔨᑦᓯᕋᖅᑕᐅᓂᕐᒧᑦ 

ᐃᓄᒃᑐᑦ, ᖃᓪᓗᓈᑎᑐᑦ ᐅᕝᕙᓘᓐᓃᑦ ᐅᐃᕖᑎᑐᑦ ᐅᕝᕙᓘᓐᓃᑦ ᐱᔨᑦᓯᕋᕐᕕᐅᑦᓯᐊᙱᑉᐸᑕ.  

 

ᐱᒻᒪᕆᐅᕗᖅ ᐅᖃᐅᓯᖃᕐᓂᕐᒥᑦ ᐃᓱᒫᓗᒋᔭᐅᔪᒥᑦ ᐅᕗᖓ: 

• ᖃᐅᔨᒪᑦᓯᐊᕆᐊᕐᓂᕐᒥᑦ ᓄᓇᕗᒻᒥᐅᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᑦ ᐃᑉᐱᒋᔭᐅᑦᓯᐊᕐᓗᑎᒃ 

• ᐋᖅᑭᒋᐊᕈᑎᑦᓴᓂᑦ ᓇᓂᓯᓗᑎᑦ 

• ᐅᖃᐅᓯᖃᕐᓂᕐᒥᑦ ᐊᑲᐅᙱᓕᐅᕈᑕᐅᔪᒥᑦ 

• ᐅᔾᔨᕈᓱᓕᖅᑎᑦᓯᒃᑲᓐᓂᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐊᒻᒪᓗ ᒪᓕᑦᑕᐅᒋᐊᓕᓐᓂᒃ ᓄᓇᕗᒻᒥ 

ᑎᒥᐅᔪᓂᑦ, ᓄᓇᓕᓐᓂᑦ, ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ ᑎᒥᐅᔪᓂᑦ 

(ᐊᑐᓪᓚᕆᒋᐊᖃᖅᑐᑦ ᑎᒥᐅᔪᑦ5) 

 

ᐊᑐᓪᓚᕆᒋᐊᖃᖅᑐᖅ ᑎᒥᐅᔪᖅ ᐊᖏᖅᓯᒪᑦᓯᐊᕆᐊᓖᑦ ᐋᖅᑭᒋᐊᕈᑎᑦᓴᓄᑦ ᓲᕐᓗ ᑐᓴᐅᒪᑎᑦᓯᓂᕐᒥᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ 

ᐊᐅᓚᑦᓯᔨᐅᔪᓂᑦ ᐅᖃᐅᓯᕐᓄᑦ ᐊᑐᕆᐊᖃᓪᓚᕆᑦᑕᖏᓐᓂᒃ, ᕿᒥᕐᕈᓂᕐᒥᑦ ᐱᓕᕆᔾᔪᓯᐅᔪᓂᑦ ᐊᒻᒪᓗ ᒪᓕᒋᐊᓕᓐᓂᒃ 

ᑐᓴᐅᒪᔪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᕈᑎᓄᑦ ᐃᓄᓕᒫᓄᑦ ᑕᒪᐃᓐᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ ᐊᒻᒪᓗ ᐊᑐᓕᖅᑎᑦᓯᓗᑎᒃ 

ᐊᐅᓚᑦᓯᓂᕐᒧᑦ ᐊᑐᖅᑕᐅᒐᔭᖅᑐᓂᑦ. 

 

ᐃᓱᒫᓗᒋᔭᐅᔪᑦ ᑐᓂᔭᐅᔪᑦ 

ᑎᑎᕋᖅᑕᐅᓯᒪᔪᑦ: ᑐᑦᓯᕋᐅᑕᐅᔪᖅ ᑐᑭᓯᒋᐊᕈᑎᑦᓴᓄᑦ ᐃᓱᒫᓗᒋᔭᐅᙱᑦᑐᖅ ᐊᒻᒪᓗ ᑲᒪᒋᔭᐅᖃᑦᑕᖏᑦᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓪᓚᕝᕕᖓᓄᑦ. ᑭᓯᐊᓂ, ᑐᑦᓯᕋᖅᑐᖅ ᐱᔪᓐᓇᐅᑎᓕᒃ ᑎᑎᕋᕈᓐᓇᕐᓗᓂ ᐃᓱᒫᓗᒋᔭᒥᓂ ᐃᓱᒪᑉᐸᑕ ᐱᔪᓐᓇᕐᓂᖓ 

ᐱᔨᑦᓯᕋᖅᑕᐅᓂᕐᒥᑦ ᐃᓕᓴᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᓂᕈᐊᖅᓯᒪᔭᒥᓂ ᐃᑉᐱᒋᔭᐅᑦᓯᐊᖏᑉᐸᑦ. 

 

2021-2022 

 

ᓇᓗᓇᐃᔭᐃᑎ 1  

 

ᖃᑦᓯᐅᓂᖏᑦ ᐃᓱᒫᓗᒋᔭᐅᔪᑦ ᑐᓂᔭᐅᔪᑦ  

ᐃᓱᒫᓗᒋᔭᐅᔪᑦ ᖃᑦᓯᐅᓂᖏᑦ 

ᐱᔪᓐᓇᖅᑎᑕᐅᔪᖅ 22 

ᐱᔪᓐᓇᖅᑎᑕᐅᙱᑦᑐᖅ 7 

ᑲᑎᑦᑐᒋᑦ 29 

 

  

 

 
5 ᑐᑭᒋᐊᕐᓗᒍ ᑎᑎᕋᖅᓯᒪᔪᓂᑦ 6.3 – ᓄᓇᕗᒻᒥ ᑎᒥᐅᔪᑦ ᑕᐃᒫᒃ ᑐᑭᖃᖅᑎᑕᐅᒻᒪᑦ ᐱᖁᔭᕐᒥᑦ  

ᓇᓗᓇᐃᔭᐃᑎ 2 

  

ᐃᓱᒫᓗᒋᔭᐅᔪᑦ ᐊᕕᑦᑐᖅᓯᒪᔪᑦ ᓇᐅᒃᑯᑦ ᑐᓴᐅᒪᔪᓕᕆᔾᔪᑎᓄᑦ  

 

ᑐᓴᐅᒪᔪᓕᕆᔾᔪᑎᑦ 

ᓇᐅᒃᑰᕐᒪᖔᑦ 

ᖃᑦᓯᐅᓂᖏᑦ 

ᐃᓱᒫᓗᒋᔭᐅᔪᑦ 

ᐅᖃᓪᓚᓐᓂᒃᑯᑦ 

(ᐅᐸᒍᑎᓗᓂ 

ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ) 

5 

ᑎᑎᕋᖅᑕᐅᔪᖅ 

(ᑎᑎᖅᑲᑎᒍᑦ, 

ᓱᒃᑲᔪᒃᑯᑦ ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᑎᒃᑯᑦ) 

21 

ᐊᓯᖏᑦ 

(ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᓪᓚᕝᕕᐊ) 

3 

ᑲᑎᑦᑐᒋᑦ 29 

 

 

ᓇᓗᓇᐃᔭᐃᑎ 3 

 

ᐃᓱᒫᓗᒋᔭᐅᔪᑦ ᐊᕕᑦᑐᖅᓯᒪᔪᑦ ᐅᖃᐅᓯᒃᑯᑦ 

 

ᐅᖃᐅᓯᖅ ᖃᑦᓯᐅᓂᖏᑦ 

ᐃᓄᒃᑐᑦ 27 

ᐅᐃᕖᑎᑐᑦ 2 

ᐃᓄᒃᑐᑦ ᐊᒻᒪᓗ 

ᐅᐃᕖᑎᑐᑦ 

0 

ᑲᑎᑦᑐᒋᑦ 29 

 

 

 

ᓇᓗᓇᐃᔭᐃᑎ 4 

 

ᐃᓱᒫᓗᒋᔭᐅᔪᑦ ᑐᓂᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

 

ᓇᑭᙶᕐᓂᖏᑦ ᓈᓴᐅᑎᖓ 

ᓄᓇᕗᒻᒥ 14 

ᓄᓇᓕᒃ 1 

ᓇᒻᒥᓂᕆᔭᐅᔪᑦ 10 

ᒐᕙᒪᑐᖃᒃᑯᑦ 4 

ᐊᓯᖏᑦ (ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

0 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅᑐᑦ/ 

ᑲᑎᑦᑐᒋᑦ 29 

 

 

ᓇᓗᓇᐃᔭᐃᑎ 5  

 

ᐱᔪᓐᓇᖅᑎᑕᐅᔪᖅ ᐊᒻᒪᓗ ᐱᔪᓐᓇᖅᑎᑕᐅᙱᑦᑐᖅ ᐃᓱᒫᓗᒋᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

 

ᓇᑭᙶᕐᓂᖏᑦ ᐱᔪᓐᓇᖅᑎᑕᐅᔪᖅ ᐱᔪᓐᓇᖅᑎᑕᐅᙱᑦᑐᖅ ᑲᑎᑦᑐᒋᑦ 

ᓄᓇᕗᒻᒥ 14 0 14 

ᓄᓇᓕᒃ 1 0 1 

ᓇᒻᒥᓂᕆᔭᐅᔪᑦ 5 5 10 

ᒐᕙᒪᑐᖃᒃᑯᑦ 2 2 4 

ᐊᓯᖏᑦ (ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅᑐᑦ/ 

 

0 

 

0 

 

0 

ᑲᑎᑦᑐᒋᑦ 22 7 29 

 

 

 

2022-2023 

ᓇᓗᓇᐃᔭᐃᑎ 1  

 

ᖃᑦᓯᐅᓂᖏᑦ ᐃᓱᒫᓗᒋᔭᐅᔪᑦ ᑐᓂᔭᐅᔪᑦ  

ᐃᓱᒫᓗᒋᔭᐅᔪᑦ ᖃᑦᓯᐅᓂᖏᑦ 

ᐱᔪᓐᓇᖅᑎᑕᐅᔪᖅ 12 

ᐱᔪᓐᓇᖅᑎᑕᐅᙱᑦᑐᖅ 4 

ᑲᑎᑦᑐᒋᑦ 16 

 

  

 



23 
 

ᓇᓗᓇᐃᔭᐃᑎ 2 

  

ᐃᓱᒫᓗᒋᔭᐅᔪᑦ ᐊᕕᑦᑐᖅᓯᒪᔪᑦ ᓇᐅᒃᑯᑦ ᑐᓴᐅᒪᔪᓕᕆᔾᔪᑎᓄᑦ  

 

 

ᑐᓴᐅᒪᔪᓕᕆᔾᔪᑎᑦ 

ᓇᐅᒃᑰᕐᒪᖔᑦ 

ᖃᑦᓯᐅᓂᖏᑦ 

ᐃᓱᒫᓗᒋᔭᐅᔪᑦ 

ᐅᖃᓪᓚᓐᓂᒃᑯᑦ 

(ᐅᐸᒍᑎᓗᓂ 

ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ) 

6 

ᑎᑎᕋᖅᑕᐅᔪᖅ 

(ᑎᑎᖅᑲᑎᒍᑦ, 

ᓱᒃᑲᔪᒃᑯᑦ ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᑎᒃᑯᑦ) 

6 

ᐊᓯᖏᑦ 

(ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᓪᓚᕝᕕᐊ) 

4 

ᑲᑎᑦᑐᒋᑦ 16 

 

 

ᓇᓗᓇᐃᔭᐃᑎ 3 

 

ᐃᓱᒫᓗᒋᔭᐅᔪᑦ ᐊᕕᑦᑐᖅᓯᒪᔪᑦ ᐅᖃᐅᓯᒃᑯᑦ 

 

ᐅᖃᐅᓯᖅ ᖃᑦᓯᐅᓂᖏᑦ 

ᐃᓄᒃᑐᑦ 13 

ᐅᐃᕖᑎᑐᑦ 0 

ᐃᓄᒃᑐᑦ ᐊᒻᒪᓗ 

ᐅᐃᕖᑎᑐᑦ 

3 

ᑲᑎᑦᑐᒋᑦ 16 

 

 

ᓇᓗᓇᐃᔭᐃᑎ 4 

 

ᐃᓱᒫᓗᒋᔭᐅᔪᑦ ᑐᓂᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

 

ᓇᑭᙶᕐᓂᖏᑦ ᓈᓴᐅᑎᖓ 

ᓄᓇᕗᒻᒥ 9 

ᓄᓇᓕᒃ 0 

ᓇᒻᒥᓂᕆᔭᐅᔪᑦ 3 

ᒐᕙᒪᑐᖃᒃᑯᑦ 4 

ᐊᓯᖏᑦ (ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅᑐᑦ/ 

0 

ᑲᑎᑦᑐᒋᑦ 16 

 

 

ᓇᓗᓇᐃᔭᐃᑎ 5  

 

ᐱᔪᓐᓇᖅᑎᑕᐅᔪᖅ ᐊᒻᒪᓗ ᐱᔪᓐᓇᖅᑎᑕᐅᙱᑦᑐᖅ ᐃᓱᒫᓗᒋᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

 

ᓇᑭᙶᕐᓂᖏᑦ ᐱᔪᓐᓇᖅᑎᑕᐅᔪᖅ ᐱᔪᓐᓇᖅᑎᑕᐅᙱᑦᑐᖅ ᑲᑎᑦᑐᒋᑦ 

ᓄᓇᕗᒻᒥ 9 0 9 

ᓄᓇᓕᒃ 0 0 0 

ᓇᒻᒥᓂᕆᔭᐅᔪᑦ 3 0 3 

ᒐᕙᒪᑐᖃᒃᑯᑦ 2 2 4 

ᐊᓯᖏᑦ (ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅᑐᑦ/ 

 

0 

 

0 

 

0 

ᑲᑎᑦᑐᒋᑦ 14 2 16 

 

 

2023-2024 

ᓇᓗᓇᐃᔭᐃᑎ 1  

 

ᖃᑦᓯᐅᓂᖏᑦ ᐃᓱᒫᓗᒋᔭᐅᔪᑦ ᑐᓂᔭᐅᔪᑦ  

ᐃᓱᒫᓗᒋᔭᐅᔪᑦ ᖃᑦᓯᐅᓂᖏᑦ 

ᐱᔪᓐᓇᖅᑎᑕᐅᔪᖅ 14 

ᐱᔪᓐᓇᖅᑎᑕᐅᙱᑦᑐᖅ 5 

ᑲᑎᑦᑐᒋᑦ 19 

ᓇᓗᓇᐃᔭᐃᑎ 2 

  

ᐃᓱᒫᓗᒋᔭᐅᔪᑦ ᐊᕕᑦᑐᖅᓯᒪᔪᑦ ᓇᐅᒃᑯᑦ ᑐᓴᐅᒪᔪᓕᕆᔾᔪᑎᓄᑦ  

 

ᑐᓴᐅᒪᔪᓕᕆᔾᔪᑎᑦ 

ᓇᐅᒃᑰᕐᒪᖔᑦ 

ᖃᑦᓯᐅᓂᖏᑦ 

ᐃᓱᒫᓗᒋᔭᐅᔪᑦ 

ᐅᖃᓪᓚᓐᓂᒃᑯᑦ 

(ᐅᐸᒍᑎᓗᓂ 

ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ) 

2 

ᑎᑎᕋᖅᑕᐅᔪᖅ 

(ᑎᑎᖅᑲᑎᒍᑦ, 

ᓱᒃᑲᔪᒃᑯᑦ ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᑎᒃᑯᑦ) 

12 

ᐊᓯᖏᑦ 

(ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᓪᓚᕝᕕᐊ) 

5 

ᑲᑎᑦᑐᒋᑦ 19 

 

 

ᓇᓗᓇᐃᔭᐃᑎ 3 

 

ᐃᓱᒫᓗᒋᔭᐅᔪᑦ ᐊᕕᑦᑐᖅᓯᒪᔪᑦ ᐅᖃᐅᓯᒃᑯᑦ 

 

ᐅᖃᐅᓯᖅ ᖃᑦᓯᐅᓂᖏᑦ 

ᐃᓄᒃᑐᑦ 13 

ᐅᐃᕖᑎᑐᑦ 1 

ᐃᓄᒃᑐᑦ ᐊᒻᒪᓗ 

ᐅᐃᕖᑎᑐᑦ 

5 

ᑲᑎᑦᑐᒋᑦ 19 

 

 

 

ᓇᓗᓇᐃᔭᐃᑎ 4 

 

ᐃᓱᒫᓗᒋᔭᐅᔪᑦ ᑐᓂᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

 

ᓇᑭᙶᕐᓂᖏᑦ ᓈᓴᐅᑎᖓ  

ᓄᓇᕗᒻᒥ 6 

ᓄᓇᓕᒃ 1 

ᓇᒻᒥᓂᕆᔭᐅᔪᑦ 9 

ᒐᕙᒪᑐᖃᒃᑯᑦ 2 

ᐊᓯᖏᑦ (ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

 

1 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅᑐᑦ/ 

ᑲᑎᑦᑐᒋᑦ 19 

 

 

ᓇᓗᓇᐃᔭᐃᑎ 5  

 

ᐱᔪᓐᓇᖅᑎᑕᐅᔪᖅ ᐊᒻᒪᓗ ᐱᔪᓐᓇᖅᑎᑕᐅᙱᑦᑐᖅ ᐃᓱᒫᓗᒋᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

 

ᓇᑭᙶᕐᓂᖏᑦ ᐱᔪᓐᓇᖅᑎᑕᐅᔪᖅ ᐱᔪᓐᓇᖅᑎᑕᐅᙱᑦᑐᖅ ᑲᑎᑦᑐᒋᑦ 

ᓄᓇᕗᒻᒥ 6 0 6 

ᓄᓇᓕᒃ  1 0 1 

ᓇᒻᒥᓂᕆᔭᐅᔪᑦ  5 4 9 

ᒐᕙᒪᑐᖃᒃᑯᑦ 2 0 2 

ᐊᓯᖏᑦ (ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅᑐᑦ/ 

 

0 

 

1 

 

1 

ᑲᑎᑦᑐᒋᑦ 14 5 19 

 

 

8.2. ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑏᑦ    

 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ (ILPA) ᑕᐃᒪᐃᑎᑦᓯᕗᖅ ᓇᒻᒥᓂᕆᔭᐅᔪᑦ ᑲᑐᔾᔨᖃᑎᒌᑦ, ᓄᓇᓕᐅᔪᑦ, ᐊᒻᒪᓗ 

ᒐᕙᒪᑐᖃᒃᑯᑦ ᐱᓕᕆᕝᕕᖏᑦ, ᑐᑦᑕᕐᕕᖏᑦ ᐊᒻᒪᓗ ᑎᒥᐅᔪᑦ ᓄᓇᕗᒻᒥ ᐊᑐᐃᓐᓇᐅᑎᑦᓯᓗᑎᒃ ᑐᓴᐅᒪᔪᓕᕆᔾᔪᑎᖏᓐᓂᒃ ᐊᒻᒪᓗ 

ᐱᔨᑦᓯᕋᕈᑎᖏᓐᓂᒃ ᐃᓄᓕᒫᓄᑦ ᐃᓄᐃᑦ ᐅᖃᐅᓯᖓᑎᒍᑦ. ᑕᐃᒪᐃᑦᑐᑦ ᑐᓴᐅᒪᔪᓕᕆᔾᔪᑏᑦ ᐊᒻᒪᓗ ᐱᔨᑦᓯᕋᕈᑏᑦ ᐃᓚᖃᖅᑐᑦ 

ᓇᓗᓇᐃᒃᑯᑕᕐᓂᑦ, ᐊᑭᓐᓇᕐᒥᑦ ᐸᐃᐹᓂᑦ, ᑕᓚᕖᓴᒃᑯᑦ ᑕᑯᑦᓴᐅᑲᐃᓐᓇᓲᓂᑦ, ᐊᒻᒪᓗ ᑐᙵᓴᐃᔨᓂᑦ ᐊᒻᒪᓗ 

ᓂᐅᕕᖅᑐᓄᑦ/ᐱᔨᑦᓯᕋᖅᑕᐅᔪᓄᑦ ᐱᔨᑦᓯᕋᕈᑎᓂᑦ.  

 

ᑎᑭᓪᓗᒍ ᒫᑦᓯ 31, 2022, ᑐᓂᔭᐅᓯᒪᔪᒍᑦ 19-ᓂᒃ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᓂᑦ, ᑕᐃᑲᙵᑦ 7 ᐊᖏᖅᑕᐅᓯᒪᔪᑦ ᐊᒻᒪᓗ 

12 ᑲᔪᓰᓐᓇᖅᑐᒥᑦ ᐱᓕᕆᐊᖑᔪᑦ. ᖃᐅᔨᓴᖃᑦᑕᖅᑕᕗᑦ ᐊᑐᓂ ᐸᕐᓇᐅᑎ ᐊᒻᒪᓗ ᑐᑦᓯᕋᐅᑕᐅᔪᓂᑦ ᐊᑲᐅᓈᖅᑎᑦᓯᓂᕐᒧᑦ ᐅᕝᕙᓘᓐᓃᑦ 

ᑐᑭᓯᒋᐊᕈᑎᑦᓴᓄᑦ.  

 

ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ ᐊᑐᕆᐊᖃᓪᓚᕆᙱᑦᑐᖅ, ᐊᔭᐅᖅᑐᐃᕗᒍᑦ ᑲᑐᔾᔨᖃᑎᒌᓂᑦ ᑕᐃᒪᐃᑦᑐᒥᑦ ᑎᑎᕋᖁᓪᓗᒋᑦ ᐊᒻᒪᓗ 

ᐅᕙᑦᑎᓐᓄᑦ ᐃᑲᔪᖅᑕᐅᓗᑎᒃ ᐸᕐᓇᐃᓂᕐᒥᑦ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᖓᓂ. ᑕᐃᒪᐃᑦᑐᖅ 

ᐸᕐᓇᐅᑎ ᐃᑲᔫᑎᖃᓪᓚᕆᑦᑐᖅ; ᐱᕕᖃᖅᑎᑦᓯᓲᖅ ᑲᑐᔾᔨᖃᑎᒌᓂᑦ ᐸᕐᓇᐃᔪᓐᓇᕐᓗᑎᒃ ᓯᕗᓂᑦᓴᒥᑦ ᖃᓄᐃᓕᐅᕈᑎᑦᓴᓂᑦ 

ᒪᓕᑦᓯᐊᕋᓗᐊᕐᒪᖔᑦ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ ᐊᒻᒪᓗ ᐃᑲᔪᕐᓂᐊᖅᑐᖅ ᐊᐅᓚᑦᓯᓂᕐᒥᑦ 

ᒪᓕᑦᓯᐊᕆᐊᖃᕐᓂᖏᓐᓂᒃ. 

9. ᑮᓇᐅᔭᐃᑦ ᐊᑐᖅᑐᑦᓴᓄᑦ ᐅᓂᒃᑳᓕᐊᑦ   

 

ᐅᓂᒃᑳᑦ ᑮᓇᐅᔭᕐᓄᑦ ᐊᑐᖅᑐᑦᓴᓄᑦ ᐊᒻᒪᓗ ᑮᓇᐅᔭᐃᔭᐅᑎᓄᑦ 

 

ᐊᕐᕌᒍᓄᑦ ᐱᖓᓱᓄᑦ ᑕᑯᖃᓯᐅᑎᓂᕐᒥᑦ ᓇᐃᓈᕆᔾᔪᑎ 

 

     2023-2024  2022-2023  2021-2022 

    

 

ᑮᓇᐅᔭᐃᑦ ᐊᑐᖅᑐᑦᓴᐃᑦ   $1,290,000  $1,290,000  $1,290,000 

         

ᑮᓇᐅᔭᐃᔭᐅᑏᑦ 

 

ᑮᓇᐅᔭᓕᐊᑦ  776,627  625,705   616,048  

   

ᐃᖅᑲᓇᐃᔭᓚᐅᑲᑦᑐᓄᑦ ᑮᓇᐅᔭᓕᐊᑦ  59,717  31,024   74,966  

       

ᖃᖓᑦᑕᐅᑏᑦ ᐊᒻᒪᓗ ᐃᖏᕋᔪᓕᕆᓂᖅ    925    2,396    3,026  

        

ᐱᖁᑏᑦ ᐊᒻᒪᓗ ᓱᓇᒃᑯᑖᑦᓴᑦ  14,610   10,001     8,385  

      

ᓂᐅᕕᖅᑕᐅᓯᒪᔪᑦ ᐱᔨᑦᓯᕋᕈᑏᑦ    5,309   12,006   28,838  

      

ᐊᐅᓚᔪᓐᓇᐅᑏᑦ     0   0   0  

        

ᐱᔨᑦᓯᕋᕐᓂᕐᒧᑦ ᑳᓐᑐᕌᑦ  256,686  264,097  204,556  

       

  

ᐊᑭᓕᕆᐊᓖᑦ ᐊᒻᒪᓗ ᐊᑭᓕᐅᑏᑦ   1,600   4,994   8,462  

        

ᐊᓯᖏᑦ ᐊᑭᓕᕆᐊᓖᑦ    0   0   0  

        

ᑕᖏᖃᖅᑐᑦ ᐱᖁᑏᑦ   0   7,339   0  

           

ᖃᕋᓴᐅᔭᕐᒧᑦ ᐊᑐᒐᖅ ᐊᒻᒪ ᖃᕋᓴᐅᔭᓕᕆᔾᔪᑎ  800         10,683   5,543  

       

ᑲᑎᑦᑐᒋᑦ ᑮᓇᐅᔭᐃᔭᐅᑏᑦ   1,116,273   968,245  949,824  

    

ᐊᐅᓚᑦᓯᓂᕐᒧᑦ ᐊᒥᐊᒃᑯᑦ (ᐊᑭᓕᑦᓴᑦ) 173,727  321,755  340,176  

